
Guru Stava Nirajana ShatakaM 100 Songs for Guru

ಗುರುಸ್ತವನೀರಾಜನಶತಕಂ

1 ಗುರುರೇವ ಸದ್ಗುರುಃ ಗುರುರೇವ ಜಗದ್ಗುರುಃ
ಗುರುರೇವ ಸದ್ಗುರುಃ ಗುರುರೇವ ಜಗದ್ಗುರುಃ .
ಗುರುರೇವ ವಿರಿಂಚಿವಿಷ್ಣುವಿಷಕಂಠಃ ..ಪಲ್ಲವಿ..

ಅಧ್ಯಾತ್ಮಯೋಗನಿಷ್ಠೋ ವಿಶಿಷ್ಟಃ
ಅನುಭವತತ್ಪರಃ ಪರಮವಿಶಿಷ್ಟಃ
ಅಪರವಿದ್ಯಾತಟದರ್ಶಕಃ
ಅಕ್ಷರವಿದ್ಯಾಪ್ರದಾಯಕಃ .. 1..
ಆರ್ಷಸಂಪ್ರದಾಯ ರಕ್ಷಕಃ
ಆತ್ಮಶ್ರದ್ಧಾಸಂವರ್ಧಕಃ
ಅಂತಃಕರಣವೈಕಲ್ಯನಾಶಕಃ
ಆತ್ಮತೃಪ್ತಃ ಗೀತಸುಧಾಸ್ವಾದಕಃ .. 2..

2 ಗುರುವರಂ ವಂದೇ ದಿವ್ಯನೇತ್ರಂ
ಗುರುವರಂ ವಂದೇ ದಿವ್ಯನೇತ್ರಂ .

ಗುಣಸಾಗರಂ ಸಚ್ಚರಿತ್ರಂ ..ಪಲ್ಲವಿ..

ಶಾಂತಂ ದಾಂತಂ ವಿಪಶ್ಚಿತಂ
ಪಂಚವಿಷಯಸ್ಪಂದನರಹಿತಂ
ಗುಣಾತೀತಂ ದ್ವಂದ್ವಾತೀತಂ
ಗಹನತತ್ತ್ವವೇತ್ತಂ ರಂಜಿತಂ .. 1..

ಅನುಭವರಹಿತ ಸಂವಾದದೂರಂ
ಅಂಧಶ್ರದ್ಧಾಹರಣಚತುರಂ
ಕೃತನಿಶ್ಚಯಂ ಅಪ್ರತೀಕಾರಂ
ಕೃತಕೃತ್ಯಂ ಗೀತಸುಧಾಕರಂ .. 2..

ಗುರುಸ್ತವನೀರಾಜನಶತಕಂ

3 ಗುರುಪಾದವಾರಿಜಾಭ್ಯಾಂ ನಮಸ್ತೇ
ಗುರುಪಾದವಾರಿಜಾಭ್ಯಾಂ ನಮಸ್ತೇ .

ಗುರುಹಸ್ತನೀರಜಾಭ್ಯಾಂ ನಮಸ್ತೇ ..ಪಲ್ಲವಿ..

ಲೋಕಸೇವಾಪರಾಯಣಾಯ
ಲೋಕಸಂಪರ್ಕ ವಿಧಿಪಾವನಾಯ
ಸಹಜ ಸಾತ್ತ್ವಿಕಭಾವಪೂರ್ಣಾಯ
ನಮಸ್ತೇ ಜ್ಞಾನವಿಜ್ಞಾನಪೂರ್ಣಾಯ .. 1..

ಸಮಸ್ತ ಜೀವಹಿತಚಿಂತಕಾಯ
ಸಮಸ್ತ ಶಿಷ್ಯಗಣಪರಿರಕ್ಷಕಾಯ
ಸ್ವಾವಲಂಬನಸುಖದಾಯಕಾಯ
ನಮಸ್ತೇ ಗೀತಸುಧಾಸ್ತುತಾಯ .. 2..

4 ಗೋಚರಾಗೋಚರತತ್ತ್ವಕೋವಿದ

ಗೋಚರಾಗೋಚರತತ್ತ್ವಕೋವಿದ .

ಗಮ್ಯಂ ಗಚ್ಛಾಮಿ ತವ ಕಾರುಣ್ಯೇನ ..ಪಲ್ಲವಿ..

ಲೋಕವ್ಯವಹಾರನಿರತೋಽಹಂ
ರಾಜಸಿಕಗುಣಗ್ರಾಮ ಸದನೋಽಹಂ
ಸಾಧಕಗುಣದೋಷಮರ್ಮಜ್ಞ ತ್ವಯಾ
ಧ್ಯೇಯಂ ಪಶಯಾಮಿ ಗೀತಸುಧಾಶ್ರಯ .. 1..

ವಾಸನಾಬದ್ಧೋಹಂ ಕಾಮನಾವೃತೋಽಹಂ
ವಿವೇಕಜ್ಯೋತಿಂ ಕಥಂ ಪಶ್ಯಾಮಿ
ವೈರಾಗ್ಯಪೂರ್ಣೇನ ಬುದ್ಧಿಬಲಪೂರ್ಣೇನ
ತವ ಕಾರುಣ್ಯೇನ ಗಮ್ಯಂ ಗಚ್ಛಾಮಿ .. 2..

5 ಗುರುದೇವ ತವ ವಚನಸುಧಾವಾಹಿನೀ
ಗುರುದೇವ ತವ ವಚನಸುಧಾವಾಹಿನೀ .

ಗೂಢತತ್ತ್ವಬೋಧಿನೀ ಜೀವಭಾವಕರ್ಷಿಣಿ ..ಪಲ್ಲವಿ..

ಸಾಧಕಸಂಸ್ತುತ ಜ್ಞಾನವೈಭವ
ಸ್ವಾಧೀನಕೃತ ಪ್ರಾಣವೈಭವ
ಸಹಜಮಧುರ ಹಿತಕರಸ್ವಭಾವ
ಸಂತೃಪ್ತಿಸದನ ಸದಾ ಮಾಮವ .. 1..

ಗುರುಸ್ತವನೀರಾಜನಶತಕಂ

ಸ್ವಲಾಭಯೋಜನ ದರ್ಶನ ದೂರ
ಸ್ವಜನ ವ್ಯಾಮೋಹಭ್ರಾಂತಿಹರ
ಸ್ಥೂಲಸೂಕ್ಷ್ಮವಿವೇಕಪರ
ಶಿಷ್ಯಗಣ ಕೃತಪುಣ್ಯ ಸುರೂಪಧರ .. 2..

6 ಗುರೋರ್ಶಾಂತಿ ನಿಲಯೇ ತ್ವಂ ಚರ
ಗುರೋರ್ಶಾಂತಿ ನಿಲಯೇ ತ್ವಂ ಚರ .

ಗುರೋರ್ಕಾಂತಿ ವಲಯೇ ಸಂಚರ ..ಪಲ್ಲವಿ..

ಸರ್ವತೀರ್ಥಮಯಸ್ಯ ಜ್ಞಾನಧನಸ್ಯ
ಸರ್ವಕಾಲ ಮಂದಸ್ಮಿತವದನಸ್ಯ
ಸರ್ವಸ್ವತಂತ್ರಸ್ಯ ಪ್ರಮೋದಸ್ಯ
ಸರ್ವಸಾಧಕ ಸ್ತೋಮ ಸಂಭಾವಿತಸ್ಯ .. 1..
ಶುಭಾಶುಭಾತೀತಸ್ಯ ಶಾಂತಸ್ಯ
ಶ್ರವಣಮನನ ನಿಧಿಧ್ಯಾಸನವೇತ್ತಸ್ಯ
ಪಂಚಕ್ಲೇಶರಹಿತಸ್ಯ ಭೀತಿಹರಸ್ಯ
ಪಾಂಚಭೌತಿಕ ದೇಹಮೋಹಹರಸ್ಯ .. 2..

7 ಗುರುಮೂರ್ತಿಸ್ಥಾಪಿತ ಜ್ಞಾನಾಲಯೇ
ಗುರುಮೂರ್ತಿಸ್ಥಾಪಿತ ಜ್ಞಾನಾಲಯೇ .

ಗುರುವಿಶ್ವವಿದ್ಯಾಲಯೇ ಸಮುದ್ಧರ ..ಪಲ್ಲವಿ..

ಗುರುರೇವ ನಿರ್ಮಲಃ ಗುರುರೇವ ಕೇವಲಃ
ಗುರುರೇವ ಧ್ಯಾನಸಮಾಧಿಮೂಲಃ
ಕ್ಷರಾಕ್ಷರವಿವೇಚನವಿಶಾರದಃ
ಪುರುಷೋತ್ತಮ ಧಾಮಾರೂಢಃ .. 1..
ಸನಾತನಧರ್ಮ ಪರಿರಕ್ಷಕಃ
ನಿರುಪದ್ರವಕರ ಕರ್ಮಕುಶಲಃ
ಈಷಣತ್ರಯ ಪಾಶಮುಕ್ತಃ
ಈಪ್ಸಿತದಾಯಕಃ ಗೀತಸುಧಾಸಕ್ತಃ .. 2..

8 ಗುರುವಚನಪೀಯೂಷ ಸರಸಿ ನಿಮಗ್ನ
ಗುರುವಚನಪೀಯೂಷ ಸರಸಿ ನಿಮಗ್ನ .

ಗುರುಸ್ತವನೀರಾಜನಶತಕಂ

ಗುರುಚರಣ ರಜಸ್ಪರ್ಶೇ ಸಂಲಗ್ನ ..ಪಲ್ಲವಿ..

ವಾಕ್ಕಾಯಮಾನಸ ಸಾಮರಸ್ಯೇ ಆರೋಹ
ವಾಗ್ವಾದಭೇದ ತರುಶಾಖಾಭ್ಯಾಂ ಅವರೋಹ
ಜಪತಪ ಧ್ಯಾನಾದಿಯೋಗೇ ಅನುಗಚ್ಛ
ಸತ್ಪ್ರವರ್ತನೇ ಸರ್ವದಾ ತ್ವಂ ಗಚ್ಛ .. 1..
ವೇದಸಾರವರ್ಷಿಣೀ ಗುರುಬೋಧತರಂಗಿಣೀ
ಇತ್ಯಸ್ತು ಗುರುಸ್ಮ್ರೃತಿಃ  ಚಿತ್ತವೃತ್ತಿಪಾವನೀ
ನಿಜಾನಂದನಿಧಿ ಸಂಶೋಧಯಾ ತ್ವರಯಾ
ನಿಸ್ತ್ರೈಗುಣ್ಯೋ ಭವ ಗೀತಸುಧಾಮಯ .. 2..

9 ಗುರುದೇವ ತ್ವಮೇವ ನಿಸ್ತ್ರೈಗುಣ್ಯಃ

ಗುರುದೇವ ತ್ವಮೇವ ನಿಸ್ತ್ರೈಗುಣ್ಯಃ .
ಗುಣಮಯಪ್ರಕೃತಿಲೀಲಾವಿಲಾಸೇ ..ಪಲ್ಲವಿ..

ಸತ್ಯಮಿಥ್ಯದರ್ಶನ ಸ್ಪರ್ಶಮಣೀಶ
ದೃಗ್ದೃಶ್ಯವಿವೇಕ ಚಿಂತಾಮಣೀಶ
ಚತುರಂತಃಕರಣ ನಾಗಮಣೀಶ
ಸಂಭಾವ್ಯ ಸಂಸೇವ್ಯ ಸ್ವಯಂಪ್ರಕಾಶ .. 1..

ನೂತನ ಸಮಾಜ ಸತ್ಯನಿರ್ಮಾಪಕ
ನವ ನವಯೌಗಿಕ ವಿಧಾನನಿರ್ದೇಶಕ .

ಪರಂಪರಾಸಂಪ್ರಾಪ್ತ ಜ್ಞಾನರಕ್ಷಕಃ
ಪರಸ್ಪರಂ ಭಾವಯಿತುಂ ಶಿಕ್ಷಕಃ .. 2..

10 ಗುರೋರಂಘ್ರಿ ವಾರಿಜದ್ವಯೇ
ಗುರೋರಂಘ್ರಿ ವಾರಿಜದ್ವಯೇ .

ಗಹನವಿಷಯಂ ಸುಗ್ರಾಹ್ಯಂ ..ಪಲ್ಲವಿ..

ಘಟನಾವಲಿ ಮಧ್ಯೇ ಸತ್ಯಮಾವೃತಂ
ಘೋಷಿತ ಸುಭಾಷಿತ ಸಾರಮಜ್ಞಾತಂ
ಯಶಾಪಯಶಸಮ ಜೀವಿತಮಸ್ತು
ಏತಾನಿ ವಿಷಯಾಃ ಪ್ರತಿದಿನಂ ವಿದಿತಾಃ .. 1..
ಕೃತಕರ್ಮಫಲಾನಿ ಸಮರ್ಪಿತಾಃ
ವಿಕೃತಭಾವಾಃ ಪರಿವರ್ತಿತಾಃ

ಗುರುಸ್ತವನೀರಾಜನಶತಕಂ

ಶಾಂತಾಃ ವಚನಾಃ ಸಂವರ್ಧಿತಾಃ
ಗೀತಸುಧಾಮಯ ಗೀತಾಸ್ಸುಗೀತಾಃ .. 2..

11 ಗುರುಸೇವಾಕಾರ್ಯೇ ದೀಕ್ಷಾಂ ವಹ
ಗುರುಸೇವಾಕಾರ್ಯೇ ದೀಕ್ಷಾಂ ವಹ .

ಗುರುಕೃಪಾವರ್ಷೇ ದೋಷಾನ್ ದಹ ..ಪಲ್ಲವಿ..

ಸಚ್ಚಿಂತನಸಮಯಃ ಶುಕ್ಲಪಕ್ಷಃ
ವಿಷಯಚಿಂತನಾಯಾಂ ಕೃಷ್ಣಪಕ್ಷಃ
ಏತತ್ ಬುದ್ಧ್ವಾ ಭವಯೋಗಸ್ಥಃ
ಗೀತಸುಧಾನುತ ಭವಾಶುಸ್ವಸ್ಥಃ .. 1..
ಲೌಕಿಕಜನಮಧ್ಯೇ ಮೂಕವದ್ಭವ
ವಿಕಾರಗ್ರೀಷ್ಮೇ ಅಂಧವದ್ಭವ
ಶಮದಮಯುಕ್ತೋ ಭವ ಪ್ರತಿದಿನಂ
ರಜಸ್ತಮೋ ರಹಿತೋ ಭವ ಪ್ರತಿಕ್ಷಣಂ .. 2..

12 ಗುರುನಯನ ಶಶಿಭಾನು ತೇಜೋದರ್ಶನೇ
ಗುರುನಯನ ಶಶಿಭಾನು ತೇಜೋದರ್ಶನೇ .

ಗೀರ್ವಾಣಿ ಕೃಪಾ ಜ್ಯೋತಿಂ ಸ್ಥಾಪಯ ..ಪಲ್ಲವಿ..

ಉಪವಾಸ ಗಿರಿವಾಸ ಮಹತ್ವಮಲ್ಪಂ
ದಾನಹವನಯಾತ್ರಾ ಸಾಫಲ್ಯಮಲ್ಪಂ
ಲೋಕಪ್ರದಕ್ಷಿಣೇ ಆದ್ಯಂತಮಸ್ತಿ
ಆತ್ಮಪ್ರದಕ್ಷಿಣೇ ಸೋಽಹಂಭಾವಮಸ್ತಿ .. 1..
ಸಹಸ್ರಸಹಸ್ರಕರ್ಮಾಣಿ ಕರೋಷಿ
ಸಹಸ್ರಸಹಸ್ರಾಲೋಚನಾನ್ ಕರೋಷಿ
ಉದಾತ್ತಭಾಗೇ ತವ ಪ್ರಾಪ್ತಿರಸ್ತಿ
ಲೌಕಿಕಭಾಗೇ ಅಲ್ಪಪ್ರಾಪ್ತಿರಸ್ತಿ .. 2..

13 ಗುರವರ ಧೀವರ ತವಾರಾಧನೇ
ಗುರವರ ಧೀವರ ತವಾರಾಧನೇ .

ವಿಕಸಿತ ಮಮ ಪ್ರಜ್ಞಾ ಪ್ರಜ್ವಲಿತಃ ..ಪಲ್ಲವಿ..

ದೈವೀಭಾವೋದ್ದೀಪಿತೋಽಹಂ

ಧೃತ್ಯುತ್ಸಾಹ ಪೂರಿತೋಽಹಂ
ಸಹಜ ಸಮರ್ಪಣಭಾವಾರ್ಚನೇ
ಸುನಿಶ್ಚಿತ ಸುಮತಿರ್ಜಾಗೃತಂ ಮಮ .. 1..

ಶರಣಾಗತಂ ಮಾಂ ಕೃಪಯಾ ದೃಷ್ಟ್ವಾ
ಸಚ್ಛಿಷ್ಯ ಗುಣಾನ್ ನವರತ್ನಾನ್ ದತ್ವಾ
ಸೃಜನಶೀಲ ಪ್ರವೃತ್ತಿಂ ಸರ್ವದಾ ಯಚ್ಛ
ಜನ್ಮ ಮೇ ಸಫಲಮಸ್ತು ಗೀತಸುಧಾಶ್ರಿತ .. 2..

14 ಗುರುದೇವ ಪ್ರಸರಸಿ ಜ್ಞಾನಕಿರಣಾನ್
ಗುರುದೇವ ಪ್ರಸರಸಿ ಜ್ಞಾನಕಿರಣಾನ್
ಗಗನಮಣೀವ ಮಮ ಭಾಗ್ಯಮಿದಂ .. 1..

ಗದ್ಯ ಪದ್ಯ ಶಿಕ್ಷಾಪ್ರದಾನೇನ
ಬುದ್ಧಿವ್ಯವಸಾಯ ವಿಧಾನೇನ
ಅನೂಹ್ಯ ವಿಧಿನೇಮ ಪ್ರೇಮಬಲೇನ
ಆನಯಸಿಮಾಂ ಹೇ ದಿವ್ಯಚೇತನ .. 1..

ವಿಮೃಶ್ಯ ಲೌಕಿಕಂ ಕಿಂ ಮಮ ಲಾಭಂ ?

ವಿಮೃಶ್ಯ ತಾತ್ತ್ವಿಕಂ ಕುತ್ರ ಮಮ ಶೋಕಂ ?

ಪ್ರಜ್ಞಾಪ್ರಬೋಧಕಯೋಗಪಥದರ್ಶಕ
ಗೀತಸುಧಾನುತ ಜೀವಶುಭಚಿಂತಕ .. 2..

15 ಗುರುಪದಪಂಕೇರುಹೌ ಧ್ಯಾಯಾಮಿ
ಗುರುಪದಪಂಕೇರುಹೌ ಧ್ಯಾಯಾಮಿ .

ಗುರುಪದರಜೇನ ಭವಪಂಕಂ ತ್ಯಜಾಮಿ ..ಪಲ್ಲವಿ..

ಮಮ ಗುರುಃ ಪರಮಗುರುರಿತಿ ಹೃಷ್ಯಾಮಿ
ಮಮ ಗುರುಸಾನ್ನಿಧ್ಯ ಭಾಗ್ಯಂ ಸ್ಮರಾಮಿ
ಅಮಲಂ ಛಲಂ ಮಮಾಭೂಷಣಮಿತಿ
ಅಹಂ ತು ತೃಪ್ತಃ ಗುರುಧ್ಯಾನೇನ .. 1..

ಉದ್ವಿಗ್ನ ಜನಮಧ್ಯೇ ಮೌನರತೋ ಭೂತ್ವಾ
ಸದ್ಭಾವಮಯ ಭಕ್ತಿಗಾನರತೋ ಭೂತ್ವಾ
ಅದ್ವೈತಸುಧಾ ಸ್ವಾತಿವೃಷ್ಟಿ ಕಾತರೇ
ಚಾತಕೋಽಹಮಸ್ಮಿ ಕರಿಷ್ಯತು ಮಾಂ ಮೌಕ್ತಿಕಂ .. 2..

16 ಗುರುರ್ಶ್ರೇಷ್ಠ ಹೃದಯಗುಹಾಂತರ್ಗಾಮೀ
ಗುರುರ್ಶ್ರೇಷ್ಠ ಹೃದಯಗುಹಾಂತರ್ಗಾಮೀ
ಗುರುವರ ಮಮಾಭ್ಯಾಸೇ ಭವತು ಕ್ಷಮೀ ..ಪಲ್ಲವಿ..

ಋಷಿಸಂದೇಶಾಮೃತ ಪ್ರಚಾರಕಃ
ಋಷಿರಚಿತ ಸದ್ಗ್ರಂಥಮರ್ಮ ಬೋಧಕಃ
ಶರಣಾಗತ ಧೀಯಂತ್ರಚಾಲಕಃ
ಲೋಕಸಂಗ್ರಹಾನಂದದಾಯಕಃ .. 1..
ಸಚ್ಛಿಷ್ಯಜಿತಯೋಗಪಥ ಪರಿಪಾಲಕಃ
ಜೀವೇಶ್ವರಾಭೇದ ಸದ್ದರ್ಶಕಃ
ಜ್ಞಾನಖಡ್ಗಧರಃಮೋಹಭ್ರಾಂತಿದೂರಃ
ಜ್ಞಾನಧರಃ ಭವತು ಗೀತಸುಧಾಕರಃ .. 2..

17 ಗಹನತಮ ಪರಮ ತತ್ತ್ವದರ್ಶಿ

ಗಹನತಮ ಪರಮ ತತ್ತ್ವದರ್ಶಿ .

ಗುಹೋಪಮ ಹೃದಯೇ ಹೇ ಪ್ರಾಣಸ್ಪರ್ಶಿ ..ಪಲ್ಲವಿ..

ಕಾರುಣ್ಯ ಮೇರುಶೃಂಗಾರೋಹಿ
ಔದಾರ್ಯಗುಣನಿಧಿ ತ್ವಮೇವ ಸಂಭಾವ್ಯ
ವಿರುದ್ಧ ಸಂಸ್ಕಾರ ಘರ್ಷಣೇಽಹಂ
ನಿರುದ್ಧಸಂಸ್ಕಾರಃ ಕಥಂ ಭವಾಮಿ .. 1..

ಜೀವನಸಮರ ಸಮಯೇ ಹೃದ್ದೌರ್ಬಲ್ಯೇ
ಸಾಧನಾಯಾತ್ರಾಪಥೇ ವಿಚಲಿತೋಽಹಂ
ಸರ್ವಾಕ್ಷರಾಃ ತವ ಮಂತ್ರಾಃ ತಂತ್ತ್ರಾಃ
ಸ್ತುತಿಬಲೇ ಪಾಹಿ ಮಾಂ ಗೀತಸುಧಾಶ್ರಿತ .. 2..

18 ಗುರುವರ ಸುಧೀವರ ಪರಮಾಶ್ರಯ
ಗುರುವರ ಸುಧೀವರ ಪರಮಾಶ್ರಯ .

ಗುರುಭಾಸ್ಕರ ಮಾಂ ಪಾಲಯ ..ಪಲ್ಲವಿ..

ಜನ್ಮತಃ ಪುಣ್ಯಗೃಹೇ ಪುಣ್ಯಪುರೇ
ಗಾನ ಕಾವ್ಯ ಕಲಾ ಮುದಿತೋಹಂ
ಲಘುಚೇತಸಾಂ ಬಹುಪರುಷವಾದಾನ್

ಶ್ರುತ್ವಾ ಮಮಮನೋಬಲಮಸ್ತಿ ವಿಚಲಿತಂ .. 1..

ಸರ್ವವಿರಕ್ತ ಹೇ ಪ್ರಶಾಂತಹೃದಯ
ಅನಭಿಷಿಕ್ತ ನಿಜ ವಿಶ್ವಾಚಾರ್ಯ
ತವ ಸನ್ನಿಧಿಫಲಂ ಮಮ ಧೀಚೋದನಂ
ರಕ್ಷ ಗೀತಸುಧಾ ಧನಂ .. 2..

19 ಗುರುಕುಲವಾಸೇ ತ್ವಮೇವ ಪ್ರೇರಕಃ
ಗುರುಕುಲವಾಸೇ ತ್ವಮೇವ ಪ್ರೇರಕಃ .
ತ್ವಮೇವ ಕಾರಕಃ ತ್ವಮೇವ ತಾರಕಃ ..ಪಲ್ಲವಿ..

ಅನುಪಮವಾತ್ಸಲ್ಯ ಸಾಗರೋ ತ್ವಂ
ಅಸೀಮ ದಯಾನಿಧೀಶ್ವರೋ ತ್ವಂ
ಕ್ಷಣ ಕ್ಷಣ ಸಂಸ್ಮರಣ ಸ್ಪರ್ಶಪುಲಕೇನ
ಅಶೃ ಕಂಪನಭಾವೇ ಮೂಕೋಽಸ್ಮಿ .. 1..
ನಾಹಮೇಕಾಕೀ ನ ಚಿಂತಾವೃತಃ
ತವ ಸ್ಮೃತಿದೀಪಃ ನಿತ್ಯ ಸ್ಥಾಪಿತಃ
ನಾಹನ್ನಿರತೋಽಪಿ ವಿಷಯಾನಂದೇ
ಮುದಿತಂ ಕುರು ಮಾಂ ಗೀತಸುಧಾನಂದೇ .. 2..

20 ಗುರುವರಂ ವಂದೇ ಜ್ಞಾನಾಧಿಪತಿಂ
ಗುರುವರಂ ವಂದೇ ಜ್ಞಾನಾಧಿಪತಿಂ .

ಗುಣಶೇಖರಂ ರಾಜಯೋಗಾಧಿಪತಿಂ ..ಪಲ್ಲವಿ..

ಬ್ರಹ್ಮಕಮಲೋಪಮ ದಿವ್ಯಚರಣಂ
ಬ್ರಹ್ಮತತ್ತ್ವಾಸನಂ ಸುಪ್ರಸನ್ನವದನಂ
ಮೃದು ಪಲ್ಲವ ಸದೃಶ ವರಾಭಯಕರಂ
ಮುಕ್ತಿಮೋದದಾಯಕಂ ಗೀತಸುಧಾಕರಂ .. 1..

ಚರಿತಾರ್ಥಂ ಸಚ್ಚರಿತಾರ್ಥಂ ಶುಭಚರಿತಾರ್ಥಂ
ಮಹಾ ಶುಭಚರಿತಾರ್ಥಂ ಶಿಷ್ಯಗಣ ವೇಷ್ಟಿತಂ
ಶುದ್ಧೋಽಸಿ ಬುದ್ಧೋಽಸಿ ಪ್ರಬುದ್ಧೋಽಸಿ
ಸಿದ್ಧೋಽಸಿ ಪ್ರಸಿದ್ಧೋಽಸಿ ಗೀತಸುಧಾಪ್ರಿಯೋಽಸಿ .. 2..

21 ಗುರುಮೂರ್ತಿ ತ್ವಮೇವ ಪರಬ್ರಹ್ಮ ದೂತೋಽಸಿ
ಗುರುಮೂರ್ತಿ ತ್ವಮೇವ ಪರಬ್ರಹ್ಮರ್ಷಿ ದೂತೋಽಸಿ
ಗುರುತರ ಕಾರ್ಯೇ ಮಾಂ ಕಿಂ ನಿಯೋಜಯಸಿ ..ಪಲ್ಲವಿ..

ಸಾರಸ್ವತನಿಧಿ ಸಂರಕ್ಷಕೋಽಸಿ
ಪ್ರತಿಭಾಜ್ಯೋತಿರುದ್ದೀಪಕೋಽಸಿ
ಆತ್ಮಯಾತ್ರಾರ್ಥಂ ತ್ವಾಮಾಶ್ರಯಾಮಿ
ಅನುದಿನಂ ತವ ಮಹಿಮಾನ್ ಕೀರ್ತಯಾಮಿ .. 1..

ಧರ್ಮಕ್ಷೇತ್ರಪ್ರಭೋ ನಾಸ್ತಿ ತವ ಕಾಮನಾ
ತಪೋಯಜ್ಞವ್ರತ ನಾಸ್ತಿ ತವ ವೇದನಾ
ಕಿಂತು ಸಂತುಷ್ಯಸಿ ಸಾಧಕವೃಂದೇನ ದೃಷ್ಟ್ವಾ
ಸಂಭಾಷಿತೋಽಸಿ ಗೀತಸುಧಾಮಥನೇನ .. 2..

22 ಗಗನೋಪಮ ಸಾಧನಮಂಡಲೇ
ಗಗನೋಪಮ ಸಾಧನಮಂಡಲೇ
ಗುರುರೇವ ವಿಹರತಿ ವಿಹಗೋ ಭೂತ್ವಾ ..ಪಲ್ಲವಿ..

ಲೌಕಿಕಸ್ಪರ್ಶಾನ್ ಕ್ಷಣಮಾತ್ರೇ ತ್ಯಜತಿ
ಜ್ಞಾನತಪಸಾ ಸರ್ವದಾ ಖೇಲತಿ
ದಹರಾಕಾಶೇ ನಿರಾಲಂಬ ಸುಖೇ
ಪೂರ್ಣೋ ಭವತಿ ಪರಮಾತ್ಮಸಮ್ಮುಖೇ .. 1..

ಪರಾವಿದ್ಯಾಲಯಂ ಸ್ಥಾಪಯಿತ್ವಾ
ಪರಮಪದ ನಿರ್ದೇಶನಂ ಕೃತ್ವಾ
ಪರಮಾಪ್ತಶಿಷ್ಯ ಹೃದಿಪ್ರವಿಷ್ಠಃ
ಪರಮಹಂಸಃ ಸುಗೀತಸುಧಾನಿಷ್ಠಃ .. 2..

23 ಗುರುಂ ಸದ್ಗುರುಂ ಪರಮಗುರುಂ ವಂದೇ
ಗುರುಂ ಸದ್ಗುರುಂ ಪರಮಗುರುಂ ವಂದೇ
ಗುರುವರಂ ಹಿತಕರಂ ಭಯಹರಂ ವಂದೇ ..ಪಲ್ಲವಿ..

ಉತ್ತಿಷ್ಠತ ಜಾಗ್ರತ ಪ್ರಾಪ್ಯ ವರಾನ್ನಿ-
ಬೋಧತೇತಿ ಶ್ರುತಿಘೋಷಂ ತು ಸುಶೃತಂ
ಉತ್ತಿಷ್ಠತ ಏವ ಮಯಾ ಶ್ರುತಂ
ಜಾಗ್ರತ ಇತ್ಯಪಿ ಮಯಾಶ್ರಿತಂ .. 1..

ಪ್ರಾಪ್ಯ ವರಾನ್ನಿಬೋಧತೇತಿ ಧ್ವನಿ ಮಾತ್ರಂ
ಮಂದಂ ಶೃತಂ ತು ಅಗ್ರಾಹ್ಯಂ ಮಯಾ
ಯೋಗಪ್ರಶಿಕ್ಷಕಃ ಮಾಂ ಮಾ ವಿಸ್ಮರತು
ಗೀತಸುಧಾಕರಃ ಮಮ ದೋಷಾನ್ ದಹತು .. 2..

24 ಗುರುವರ್ಯಮಯಿ ಸ್ಥೈರ್ಯಂ ಪ್ರವರ್ಧಯ

ಗುರುವರ್ಯಮಯಿ ಸ್ಥೈರ್ಯಂ ಪ್ರವರ್ಧಯ
ಗುರುವರ ಕಾರ್ಪಣ್ಯದೋಷಂ ನಿವಾರಯ ..ಪಲ್ಲವಿ..

ಶ್ರದ್ಧಾನ್ವಿತಃ ಬಂಧಾತ್ ಪ್ರಮುಚ್ಯತೇ
ದ್ವಂದ್ವಮಯ ಜೀವನೇ ತ್ವಾಮುಪಸೇವತೇ
ಅಹಂ ತು ಖಿನ್ನಮನಸ್ಕಃ ಭಾವಶುಷ್ಕಃ
ಭೋಗೇಪಿ ವಂಚಿತಃಯೋಗೇಪಿ ವಂಚಿತಃ .. 1..
ಧ್ಯೇಯರಾಹಿತ್ಯಂ ಕದಾಪಿ ನ ಪ್ರಿಯಃ
ಜ್ಞೇಯಶೂನ್ಯತ್ತ್ವಂ ಸದಾ ಮೇ ಅಪ್ರಿಯಃ
ಅತೋ ತ್ವಾಮಾಶ್ರಯಾಮಿ ಗೀತಸುಧಾಶ್ರಯ
ಆರ್ಜವ ಗುಣಂ ದತ್ವಾ ಮಾಂ ಪಾಲಯ .. 2..

25 ಗುರುದೇವ ತವ ತಪೋಬಲಂ ಪ್ರಸಾದಯ
ಗುರುದೇವ ತವ ತಪೋಬಲಂ ಪ್ರಸಾದಯ
ಗುರುಭಕ್ತಿಪುಷ್ಪಂ ಸ್ವೀಕುರು ಕೃಪಾಲಯ ..ಪಲ್ಲವಿ..

ಮೋದ ಪ್ರಮೋದ ಪ್ರಮಾದ ವಿಷಾದಾದಿ
ಭಾವಾವೇಶೇಭ್ಯೋ ಅಪ್ರಬುದ್ಧೋಽಸ್ಮಿ
ಜೀವಸಂಸ್ಕರಣ ಶಾಸ್ತ್ರಜ್ಞೋಽಸಿ ತ್ವಂ
ಅದ್ವಿತೀಯ ಸಮುದಾಯ ಹಿತರತೋಽಸಿ ತ್ವಂ .. 1..

ಸ್ವಯಂಕೃತಾಪರಾಧಾಃ ಮಮೈವ
ಸುಜ್ಞಾನಭಿಕ್ಷಾಂ ದೇಹಿ ಗುರುದೇವ
ಸಂಶ್ರಿತವತ್ಸಲ ಶಿಷ್ಯಗಣ ಪರಿಪಾಲ
ಸಂಶಯ ನಿವಾರಕ ಗೀತಸುಧಾಲೋಲ .. 2..

26 ಗುರು ತವ ಧ್ಯಾನಂ ಸರ್ವಕಲುಷಹರಂ
ಗುರು ತವ ಧ್ಯಾನಂ ಸರ್ವಕಲುಷಹರಂ

ಗುರುಗುಣ ಗಾನಂ ಮಧುರಾತಿಮಧುರಂ ..ಪಲ್ಲವಿ..

ಋಷಿಸಂಪ್ರದಾಯ ಪರಂಪರಾವನ
ಋಷಿವೇಷನಾಟಕದೂರ ನಿರ್ಗುಣ
ನಿರ್ಭಯ ನಿರ್ಭವ ಕರುಣಾಂತರಂಗ
ನಿರ್ಮಮ ನಿರಂಜನ ಹೇ ಮುಕ್ತಸಂಗ .. 1..

ಪರಂಧಾಮಸದನ ಪರತತ್ತ್ವಾಸನ
ಪರಬ್ರಹ್ಮರೂಪ ಪರಮ ಪವಿತ್ರ
ಪರಾಮಾನಸ ಶಾಸ್ತ್ರವೇತ್ತ ತೃಪ್ತ
ಪರಾಭಕ್ತವರೇಣ್ಯ ಗೀತಸುಧಾಶರಣ್ಯ .. 2..

27 ಗುಣಗಂಭೀರಯೋಗಧುರಂಧರ
ಗುಣಗಂಭೀರಯೋಗಧುರಂಧರ
ಗುರುವರ ಕಾರುಣ್ಯಸಾಗರ ..ಪಲ್ಲವಿ..

ಪ್ರಣವ ನಾದಾನುಸಂಧಾನ ನಿರತ
ಪ್ರಮಾಣಾದಿ ಪಂಚವೃತ್ತಿ ರಹಿತ
ಸರ್ವಾತ್ಮಭಾವನ ಸಾಧಕಪರೀಕ್ಷಣ
ಶರಣಾಗತ ಪ್ರಲೋಭನ ನಿವಾರಣ .. 1..

ಸರ್ವ ದೇಶಕಾಲ ಪ್ರೇಮಪೂರ್ಣ
ಸರ್ವ ಪುರುಷಾರ್ಥ ಸಾಫಲ್ಯ ಕಾರಣ
ಮಹಾಶಕ್ತ ಹೇ ಮಹಾವಿರಕ್ತ
ಮಹಾಭಕ್ತ ಗೀತಸುಧಾರಕ್ತ .. 2..

28 ಗುರುದೇವ ತ್ವಯಾ ಕಥಂ ಸಂಪ್ರಾಪ್ತಂ
ಗುರುದೇವ ತ್ವಯಾ ಕಥಂ ಸಂಪ್ರಾಪ್ತಂ
ಗಹನತಮ ಚಿದ್ರೂಪಂ ಪರತತ್ತ್ವಂ ..ಪಲ್ಲವಿ..

ಜನ್ಮಜನ್ಮಾಂತರೇ ಪರಿಪಕ್ವೋಽಸಿ
ಲೋಕಸಂಗ್ರಹಾರ್ಥಂ ಜನ್ಮಮಿದಂ ತವೈವ
ಸಾಧನಾರಂಭಂ ಮಮೇದಾನೀಂ
ಕಿಂ ತು ತವ ಜನ್ಮ ಮಮೋದ್ಧಾರಕಂ .. 1..

ತವ ದಿವ್ಯ ಕರ್ಮಮಿದಂ ಸಾಧಕಪ್ರೇರಕಂ
ತವ ತಪೋಫಲಂ ಆತ್ಮಬಲವರ್ಧಕಂ

ಧನಿಕ ಪಿತಾ ಸ್ವಯಾರ್ಜಿತ ಸಂಪದ್ದತ್ವಾ
ಪುತ್ರಂ ಧನಿಕಂ ಪಶ್ಯತೀವ ಗೀತಸುಧಾಕರ .. 2..

29 ಗುರುಪೀಠ ದೀಪ್ತಿಂ ಪ್ರಸಾರಯ
ಗುರುಪೀಠ ದೀಪ್ತಿಂ ಪ್ರಸಾರಯ
ಗುರುಶಕ್ತಿ ವಿತ್ತಂ ಪ್ರಯಚ್ಛ ಕೃಪಯಾ ..ಪಲ್ಲವಿ..

ಹೇ ಜೀವನ್ಮುಕ್ತ ಸಫಲಜನ್ಮಾರ್ಥಂ
ಧ್ಯಾನಯೋಗೇ ಮಾಂ ಗಮಯ ತ್ವರಯಾ
ಹೇ ಸಮಚಿತ್ತ ಸದೃಢಗಾತ್ರ
ಅಮನಸ್ಕಯೋಗೇ ಗಮಯ ಚಿನ್ಮಯ .. 1..

ಗುಣಾತೀತೋಽಸಿ ನ ನಿಷ್ಕ್ರಿಯಃ
ದ್ವಂದ್ವಾತೀತೋಽಸಿ ದಯಾಪೂರ್ಣಃ
ಅಕರ್ತಾರೋಽಪಿ ಲೋಕಸಂಗ್ರಹಕರ್ತಾ
ಅಭೋಕ್ತಾರೋಽಪಿ ಸೇವಾತೃಪ್ತ .. 2..

30 ಗುರುನಾಥ ತ್ವಯಾ ವಿನಾ ಕೋ ದಾತಾ
ಗುರುನಾಥ ತ್ವಯಾ ವಿನಾ ಕೋ ದಾತಾ
ಗುಣನಾಥ ತ್ವಯಾ ವಿನಾ ಕೋ ತ್ರಾತಾ ..ಪಲ್ಲವಿ..

ಜ್ಞಾನಾಂಬುಧಿ ತಲಸ್ಥಿತ ರತ್ನಾಃ
ಶ್ರೇಯೋ ಪಥೇ ತ್ವಯಾ ವಿನಿಯುಕ್ತಾಃ
ಸರ್ವಕಾಲ ಗೇಯ ಶಿಷ್ಯೋತ್ತಮ ಧ್ಯೇಯ
ಪ್ರಾತಃಸ್ಮರಣೀಯ ಅವಿಸ್ಮರಣೀಯ .. 1..

ಕಿಮಸ್ತಿ ಗುರೋ ಗೋಪ್ತಂ ಹೇ ಪರಿಪೂರ್ಣ
ಅದೃಶ್ಯಂ ದೃಶ್ಯಂ ಅಗ್ರಾಹ್ಯಂ ಗ್ರಾಹ್ಯಂ
ಅಪ್ರಾಪ್ತಂ ಪ್ರಾಪ್ತಂ ಹೇ ಸಿದ್ಧಿಪೂರ್ಣ
ಸರ್ವದರಣೀಯ ಗೀತಸುಧಾಪ್ರಿಯ .. 2..

31 ಗುರುದೇವ ವರಯೋಗಾನುಶಾಸಕ
ಗುರುದೇವ ವರಯೋಗಾನುಶಾಸಕ
ಗುರುವರ್ಯ ಪಾಹಿ ಮಾಂ ಶಿಷ್ಯೋದ್ಧಾರಕ ..ಪಲ್ಲವಿ..

ನಿತ್ಯಪ್ರವರ್ತಿತ ಕರ್ಮಚಕ್ರೇ

ನಿಕೇತನರಹಿತ ಕಾಲಚಕ್ರೇ
ಅನುವರ್ತಯೇತಿ ಪ್ರಬೋಧಸಿ
ಅನುಭವ ಗಮ್ಯೇ ಮಾಂ ನಿಯೋಜಯಸಿ .. 1..

ಪ್ರತಿದಿನಮಹಂ ಅವಸ್ಥಾಚಕ್ರೇ ವಶಃ
ಆಜೀವಪರ್ಯಂತಂ ವಿಕಾರಚಕ್ರೇ ವಶಃ
ತ್ವದ್ದರ್ಶಿತ ರಾಜಯೋಗೇ ತಿಷ್ಠಾಮಿ
ಗೀತಸುಧಾಪ್ರೇರಕ ನತೋಽಸ್ಮಿ ಶ್ರಿತೋಽಸ್ಮಿ .. 2..

32 ಗುರುರಕ್ಷಿತೋಽಸ್ಮಿ ಜನ್ಮಾಂತರಪುಣ್ಯೇನ
ಗುರುರಕ್ಷಿತೋಽಸ್ಮಿ ಜನ್ಮಾಂತರಪುಣ್ಯೇನ
ಗುರುಶಿಕ್ಷಿತೋಽಸ್ಮಿಯೋಗಿವರೇಣ್ಯೇನ ..ಪಲ್ಲವಿ..

ಶತಶತಾನುಭವ ಕಟುವಿಷಯವಲಯೇ
ಸಾಧನೋಲ್ಲಾಸಂ ಪ್ರಾಪ್ತಂ ಗುರುಕೃಪಾಲಯೇ
ಸುದುಷ್ಕರ ಮನೋ ನಿಗ್ರಹಮರ್ಮಂ
ಸಂಪ್ರೀತ ಗುರುಣಾ ಬೋಧಿತಮನುಕ್ಷಣಂ .. 1..

ಪ್ರಾರಬ್ಧ ಕರ್ಮಾಣೀ ಆವರ್ತಿನೀವ
ತಿರ್ಯಗ್ಗಮನೇ ತು ಮಮ ಶ್ವಾಸಬಂಧಃ
ಶಿಷ್ಯವಾತ್ಸಲ್ಯಮಹಾಪೂರೇಣ
ಗುರುಣಾ ಪೋಷಿತೋಽಸ್ಮಿ ಗೀತಸುಧಾನುತೇನ .. 2..

33 ಗುಣಮಣಿಧರ ತ್ವಂ ತತ್ತ್ವಭಾಸ್ಕರ

ಗುಣಮಣಿಧರ ತ್ವಂ ತತ್ತ್ವಭಾಸ್ಕರ
ಗುರುದೇವ ಧೀವರ ಜ್ಞಾನಮಕುಟಧರ ..ಪಲ್ಲವಿ..

ಸಂಕಲ್ಪಮಾತ್ರೇಣ ಇಚ್ಛಾಶಕ್ತಿಘನ
ನಿಶ್ಚಯಮಾತ್ರೇಣ ಜ್ಞಾನಶಕ್ತಿಘನ
ಚಲನಮಾತ್ರೇಣ ಕ್ರಿಯಾಶಕ್ತಿಘನ
ಅಪ್ರತಿಮಮಹಾತೇಜಯೋಗಶಕ್ತಿಧನ .. 1..

ತಪೋವ್ರತ ಧರ್ಮವ್ರತ ಸತ್ಯಪಥಗಾಮೀ
ಯೋಗವ್ರತ ಸುಶ್ರುತ ತ್ವಂ ಸಂಯಮೀ
ಲೋಕಹಿತಕಾರ್ಯಂ ವಿಶ್ವೇ ಪ್ರಸಿದ್ಧಃ
ಗೀತಸುಧಾವನ ಗುರುಕುಲಬದ್ಧಃ .. 2..

34 ಗುರುದೇವ ಪಂಚವಿಷಯಪರಾಙ್ಮುಖ
ಗುರುದೇವ ಪಂಚವಿಷಯಪರಾಙ್ಮುಖ
ಗುರುನಾಥ ಪಂಚಶರಾಪರಾಜಿತ ..ಪಲ್ಲವಿ..

ಸರ್ವ ನರಾಣಾಂ ಚಿತ್ತೇ ಸಂಸ್ಕಾರಾಃ
ಸರ್ವ ವಯಾವಸ್ಥೇ ಸುಪ್ರಕಟಿತಾಃ
ಅವಿದ್ಯಾಪಹ ಸಾತ್ತ್ವಿಕ ಕರ್ತಾ
ಅಸೀಮ ಪ್ರಭಾವ ಶುದ್ಧಸತ್ತ್ವಸ್ಥ .. 1..
ವ್ಯಷ್ಟಿಭಾವರಹಿತ ಹೇ ಶಾಂತಿದೂತ
ವಿಶ್ವಸಂಪೂಜಿತ ಪಾವನಚರಿತ
ಸಾಧಕಹೃದಯ ಸನ್ನಿಹಿತ
ಸರ್ವಾಶ್ರಿತ ಗೀತಸುಧಾನುತ .. 2..

35 ಗುರುವರ ತವ ಪ್ರಾಪ್ತಿರಪ್ರಾಪ್ತ ಪ್ರಾಪ್ತಿಃ
ಗುರುವರ ತವ ಪ್ರಾಪ್ತಿರಪ್ರಾಪ್ತ ಪ್ರಾಪ್ತಿಃ
ಗುರುದೇವ ಮಮ ತು ಕರ್ಮಣಾ ಪ್ರಾಪ್ತಿಃ ..ಪಲ್ಲವಿ..

ಅಂತರತಮ ಶೋಧನಂ ಕೃತ್ವಾ
ತ್ವಂ ತೇಜಸ್ವೀ ತ್ವಂ ಓಜಸ್ವೀ
ಶಮದಮೋಪರತಿ ಸಾಧನೇ ನಯ
ಶ್ರೇಯೋಪ್ರಿಯಂ ಮಾಮಜೇಯಾಭಯ .. 1..

ಜನ್ಮಜನ್ಮಾಂತರೇ ಅನುತ್ತೀರ್ಣೋಽಹಂ
ಜರಾ ವ್ಯಧಿಪೀಡೇ ಪುನರಪಿ ಧೃತಿಹೀನಃ
ಅನ್ಯಥಾ ಶರಣಂ ನಾಸ್ತೀತಿ ಪ್ರಾರ್ಥನಾ
ಮಾಮವ ಕೃಪಯಾ ಗೀತಸುಧಾವನ .. 2..

36 ಗುರುವರೇಣ ವಿನಾ ಕೋಽಸ್ತಿ ಸುಚರಿತಃ
ಗುರುವರೇಣ ವಿನಾ ಕೋಽಸ್ತಿ ಸುಚರಿತಃ
ಗುರುಕುಲವಾಸೇನ ವಿನಾ ಕೋ ಸುಶಿಕ್ಷಿತಃ ..ಪಲ್ಲವಿ..

ನಭಃಸ್ಪೃಶಂ ತಸ್ಯ ವಾತ್ಸಲ್ಯಶಿಖರಃ
ನೀರಜದಲಮಂಬುವತ್ ನಿರ್ಲಿಪ್ತಃ
ದೇವಪ್ರೀತ್ಯರ್ಥಂ ಕರ್ಮಕ್ಷೇತ್ರಸ್ಥಃ

ಕರ್ತುಂ ಭೋಕ್ತುಂ ಸಿದ್ಧಃ ನ ನಿಬದ್ಧಃ .. 1..
ಬಹುಮುಖ ಧರ್ಮ ಪ್ರವರ್ತಕೋಽಪಿ
ಸ್ವಧರ್ಮಗಾಮೀ ಸಂರಕ್ಷಕಃ
ಸಾಧನಾಶೈಲಿರಂಜನಃ ನಿರಂಜನಃ
ಸದ್ದರ್ಶನಪರಃ ಗೀತಸುಧಾವನಃ ..

37 ಗುರುವರ ಏಕದಾ ಮಮಾಭಿಮುಖೋ ಭವ
ಗುರುವರ ಏಕದಾ ಮಮಾಭಿಮುಖೋ ಭವ
ಗುರುಭಕ್ತಿಸಾಗರ ಪತಿತಪಾವನೋ ಭವ ..ಪಲ್ಲವಿ..

ಸಾಧಕಲೋಕ ಸಾಕ್ಷಿಸ್ವರೂಪ
ಸರ್ವಭೂತ ಕಾರುಣ್ಯರೂಪ
ಯಜ್ಞ ತಪೋ ದಾನ ಕರ್ಮಪ್ರೇರಕ
ಸದ್ಭಕ್ತಿ ಸಚ್ಛಕ್ತಿದಾಯಕೋ ಭವ .. 1..

ಜ್ಞಾನಘನ ಲಂಘಯಸಿ ಪಂಗುಂ ಶೈಲಂ
ತಪೋಧನ ಕರೋಷಿ ಮೂಕಂ ವಾಚಾಲಂ
ಜಿಜ್ಞಾಸು ಪೋಷಕ ವಿಜ್ಞಾನದರ್ಶಕ
ಸುಜ್ಞಾನದಾಯಕ ಗೀತಸುಧಾಭಿಮುಖ .. 2..

38 ಗುರುಸಾಮೀಪ್ಯೇ ಚಕ್ಷುರುನ್ಮೀಲನಂ
ಗುರುಸಾಮೀಪ್ಯೇ ಚಕ್ಷುರುನ್ಮೀಲನಂ
ಗುರುಮಾರ್ಗಗಮನೇ ಸತ್ಯದರ್ಶನಂ ..ಪಲ್ಲವಿ..

ನಿಸ್ತ್ರೈಗುಣ್ಯಃಯೋಗೀಶಗಣ್ಯಃ
ನಿಂದಾಸ್ತುತಿಸಮಃ ಜ್ಞಾನಿವರೇಣ್ಯಃ
ನಿರ್ಲೇಪಯೋಗೇ ಕರ್ಮವಿಮುಕ್ತಃ
ನಿರ್ಭವಃ ಗುರುಃ ಜಲಜಪತ್ರಮಿವಜಲೇ .. 1..

ಗೀತಸುಧಾರತಃ ಸ್ವಾರ್ಥರಹಿತಃ
ನಿರ್ಧೂತಕಲುಷಃ ದೇವದೂತಃ
ಭಾವವಿಶ್ಲೇಷಣ ವಿಶಾರದಃ
ಶಾಸ್ತ್ರಾರ್ಥಕೋವಿದಃ ಗುರುವರ ವರದಃ .. 2..

39 ಗುರುವರ್ಯ ಹಿತಕರ ತವ ಶಿಷ್ಯೋಽಹಂ
ಗುರುವರ್ಯ ಹಿತಕರ ತವ ಶಿಷ್ಯೋಽಹಂ
ಗುರುವರಿಷ್ಟ ತವ ಪ್ರಶಿಷ್ಯೋಽಹಂ ..ಪಲ್ಲವಿ..

ತ್ವಮೇವ ಸರ್ವಸ್ವಂ ಮಮಾರಾಧ್ಯ
ತ್ವಯ್ಯೈವ ಸೋಽಹಂ ವಿಶ್ವವೇದ್ಯ
ಅಪ್ರಬುದ್ಧ ಪ್ರಲಾಪ ವಿಲಾಪ ಮಧ್ಯೇ
ಮೌನವ್ರತ ದೀಕ್ಷಾಂ ದತ್ವಾ ಪಾಲಯ .. 1..

ಸಂಪೂಜಿತ ಭಕ್ತ ಸಮಾಶ್ರಿತ
ಸಂಭಾವಿತ ನಿತ್ಯಜಾಗರಿತ
ಜಿತಕಾಮ ಜಿತಕ್ರೋಧ ಜಿತಾಂತಃಕರಣ
ಜಿತನಿದ್ರ ಜಿತೇಂದ್ರಿಯ ಗೀತಸುಧಾವನ .. 2..

40 ಗುರುದೇವ ತವ ಸತ್ಯ ಜ್ಞಾನಯಜ್ಞೇ
ಗುರುದೇವ ತವ ಸತ್ಯ ಜ್ಞಾನಯಜ್ಞೇ
ಗುರುವರ ತವ ತತ್ತ್ವದರ್ಶನಮನುಪಮಂ ..ಪಲ್ಲವಿ..

ದ್ರವ್ಯಯಜ್ಞಂ ತು ಬಹುಜನಾಶ್ರಿತಂ
ಬಹುಕ್ರಿಯಾ ಕಲಾಪ ಪೂರಿತಂ
ಬಹುಲಾಯಾಸಂ ಬಹುವಸ್ತುಮಯಂ
ಬಹುಮುಖ ಸಾಮರ್ಥ್ಯ ಬಲಮಯಂ .. 1..

ಗುರುಬ್ರಹ್ಮ ತವೈವ ಅಂತರ್ಮುಖಯಜ್ಞೇ .

ಅಕ್ಲಿಷ್ಟಸಾಧನಂ ಸುಲಭಸುಯೋಜನಂ
ಅಧಿಕತರಶಾಂತಿಃ ವಿನಷ್ಟಭ್ರಾಂತಿಃ
ಗೀತಸುಧಾಜ್ಯೋತಿಃಯೋಗತಂತ್ರ ಕ್ರಾಂತಿಃ .. 2..

41 ಗುರುರ್ನಾರಾಯಣಃ ನಾರಾಯಣೋ ಗುರುಃ
ಗುರುರ್ನಾರಾಯಣಃ ನಾರಾಯಣೋ ಗುರುಃ
ಗುರುರ್ತತ್ಪರಾಯಣಃ ಗುರುರ್ಕಲ್ಪತರುಃ ..ಪಲ್ಲವಿ..

ವಿಷ್ಣುಹೃದಯ ಸ್ಥಿತ ವಿಶ್ವಗುರುಪೀಠೇ
ವಿರಾಜತಿ ಮದ್ಗುರುಃ ತ್ರಿಪುಂಡ್ರಲಲಾಟಃ
ಮಮ ವಿಷ್ಣುಸ್ಮರಣೇ ಗುರುಸ್ಮರಣಂ
ಮಮ ಗುರುಸ್ಮರಣೇ ಮಹಾವಿಷ್ಣು ಧ್ಯಾನಂ .. 1..

ಸುಜ್ಞಾನಸಿಂಹಾಸನಾರೂಢಃ
ವಿಜ್ಞಾನತತ್ಪರಃ ಸ್ವಾನುಭವೇ ಗಾಢಃ
ನವವಿಧ ಭಕ್ತಿ ರಸಪಾನೇ ಮತ್ತಃ
ಗೀತಸುಧಾಸಕ್ತಃ ಮಂತ್ರಶಕ್ತಿವೇತ್ತಃ .. 2..

42 ಗುರುಸನ್ನಿಧಾನಃ ಕೃಪಾಸಾಗರಃ
ಗುರುಸನ್ನಿಧಾನಃ ಕೃಪಾಸಾಗರಃ
ಗುರುಯೋಗದಾನಃ ಕಾರ್ಯಾಗಾರಃ ..ಪಲ್ಲವಿ..

ಸಂಚರ ಮಾನಸ ಸ್ವಾಧ್ಯಾಯ ಗಗನೇ
ಸಾರ್ವಭೌಮ ಗುರೋರ್ವಚನಂ ಶೃಣು
ಸತ್ಯಾರ್ಥ ತತ್ತ್ವಾರ್ಥ ಗ್ರಹಣಾರ್ಥಂ
ಮನನ ಚಿಂತನಾಭ್ಯಾಸಂ ಕುರು .. 1..

ವಿಮೃಶ್ಯ ಲೌಕಿಕಂ ನಾಸ್ತ್ಯಾತ್ಮಲಾಭಂ
ವಿಮೃಶಯ ತಾರ್ಕಿಕಂ ನಾಸ್ತಿ ಪರಮಲಾಭಂ
ಗುರುವಚನ ಭಾವಾರ್ಥಸುಧಾಪಾನೇನ
ದಿವ್ಯಚಕ್ಷೂನ್ಮೀಲನಂ ಗೀತಸುಧಾವನ .. 2..

43 ಗೂರುಮೂರ್ತಿ ತ್ವಮೇವ ಕರುಣಾನಿಧಿಃ
ಗೂರುಮೂರ್ತಿ ತ್ವಮೇವ ಕರುಣಾನಿಧಿಃ
ಗುರುವರ ತ್ವಂ ಸ್ವಾನುಭವನಿಧಿಃ ..ಪಲ್ಲವಿ..

ಮಮಮಾನಸ ಸರಸಿ ಸಂದೃಶ್ಯ
ಭೀಕರ ರಾಗದ್ವೇಷ ಮಕರೌ
ಭೀತಿನಿವಾರಣಂ ಕಥಂ ನ ವೇದ್ಯಂ
ಮಾನಸಲಯಂ ಕಥಂ ಸುಸಾದ್ಯಂ .. 1..

ಜೀವನಕ್ಷೇತ್ರೇ ತಾಪತ್ರಯಸಮರೇ
ಪುನೀತ ವಿಜೇತ ತ್ವಂ ಗೀತಸುಧಾಕರ
ಜ್ಞಾನೇಶ್ವರ ಸರ್ವಶತ್ರುಭಂಜನ
ಯೋಗೇಶ್ವರ ಧೀಶಕ್ತಿಪ್ರೇರಣ .. 2..

44 ಗುರುಸೂರ್ಯ ಪ್ರಕಾಶೇ ಜೀವಿತಂ ದೃಷ್ಟ್ವಾ

ಗುರುಸೂರ್ಯ ಪ್ರಕಾಶೇ ಜೀವಿತಂ ದೃಷ್ಟ್ವಾ

ಗುರುಕಾರ್ಯೇ ಜಹ ತವ ಮನೋಗತಾನ್ ..ಪಲ್ಲವಿ..

ಅವ್ಯಕ್ತ ಭಾವಾಃ ಸುಪ್ರಕಟಿತಾಃ
ಅಗ್ರಾಹ್ಯ ವಿಚಾರಾಃ ಸಂಸ್ಫುರಿತಾಃ
ಅನೂಹ್ಯ ಶಕ್ತಯಃ ಆಶು ಜಾಗ್ರತಾಃ
ಅಪ್ರಾಪ್ತ ಲಾಭಾಃ ಸುಖೇನ ಲಬ್ಧಾಃ .. 1..
ಸಮಸ್ತ ಪ್ರಪಂಚೇ ನಾಸ್ತಿ ಗುರೋರಧಿಕಂ
ಸಮಸ್ತ ಜೀವವ್ಯೂಹೇ ನಾಸ್ತಿ ಗುರೋರಧಿಕಂ
ಸಮಸ್ತ ನೃಪೇಷು ನಾಸ್ತಿ ಗುರೋರಧಿಕಂ .

ಗೀತಸುಧಾಪ್ರಿಯಾನಾಂ ಗುರೋರಧಿಕಂ .. 2..

45 ಗುರುವರ ತ್ವಯಾಧ್ಯಕ್ಷೇಣ ಕಲಾಕ್ಷೇತ್ರಂ
ಗುರುವರ ತ್ವಯಾಧ್ಯಕ್ಷೇಣ ಕಲಾಕ್ಷೇತ್ರಂ
ಗುರುವರ್ಯ ಭವತಿ ಮಧುರ ಕ್ಷೇತ್ರಂ ..ಪಲ್ಲವಿ..

ಪ್ರತ್ಯೇಕ ಜೀವಸ್ಯ ಚಿತ್ತೇ ನಿವಸಿತಂ
ಪ್ರಮೋದ ಪ್ರಿಯ ಲಲಿತ ಕಲಾನಂದನಂ
ಅನುಪಮ ಕಲಾ ರಥೋತ್ಸವಕಾರಕ
ಅಪೂರ್ವ ಕಲಾಕೃತಿ ನಿರ್ದೇಶಕ .. 1..

ಲೋಕಸಂಗ್ರಹಾರ್ಥಂ ಜನಸ್ತೋಮಪ್ರೇರಕ
ಆತ್ಮವಿದ್ಯಾ ಲಾಭಾರ್ಥಂ ಏಕಾಂತವಾಸ
ಅವಾಙ್ಮಾನಸ ಗೋಚರ ತತ್ತ್ವಲೀನ
ಆತ್ಮಬಲಂ ದೇಹಿ ಗೀತಸುಧಾರಂಜನ .. 2..

46 ಗುರುದೇವ ನಮಾಮಿ ಸ್ವಾರಾಜ್ಯಪಾಲ
ಗುರುದೇವ ನಮಾಮಿ ಸ್ವಾರಾಜ್ಯಪಾಲ
ಗುರುವರ ಶ್ರಿತೋಹಂ ಗೀತಸುಧಾಲೋಲ ..ಪಲ್ಲವಿ..

ಯಥಾ ಪುರೇ ಚರತಿ ನೇತ್ರರಹಿತಃ
ಪುನರ್ಪುನರ್ಪತತಿ ಅಂಧಕೂಪೇ
ತಥೈವಾಂಧ ಸಾಧಕಃ ಗಚ್ಛತಿ ಪತತಿ
ಕೃಪಯಾ ತ್ವಮೇವ ಜ್ಯೋತಿಂ ದರ್ಶಯ .. 1..

ಸಕಲ ವಿಷಯವಶ ವಿಚಲಿತೋ
ವಕ್ರಗಾಮೀ ಚರತಿ ವ್ಯರ್ಥಂ ಜೀವತಿ

ಕೃಪಯಾ ಮಾಮಮೃತಂ ಗಮಯ
ಸರ್ವದಾ ಸಂರಕ್ಷ ಗೀತಸುಧಾಮಯ .. 2..

47 ಗುರುವರಿಷ್ಠ ತವ ವರ್ಣನಮಶಕ್ಯಂ
ಗುರುವರಿಷ್ಠ ತವ ವರ್ಣನಮಶಕ್ಯಂ
ಗುರುವರ ತವ ಕೀರ್ತನಮಪೂರ್ಣಂ ..ಪಲ್ಲವಿ..

ತವ ಮಹಿಮಾನ್ ಕಥಂ ಜಾನಾಮಿ
ತವ ಸಂಕಲ್ಪಾನ್ ಕಥಂ ಜಾನಾಮಿ
ಅಮಿತ ಗುಣಶಕ್ತಿಸಾಧನನಿಧಿ
ಅಮಿತಾಂತರ್ಶೋಧನ ನಿಧಿ .. 1..

ತವ ಸ್ಮರಣಾರ್ಥಂ ಕಾವ್ಯರಕ್ತೋಽಸ್ಮಿ
ತವ ಸ್ಮರಣಾರ್ಥಂ ಗಾನರಕ್ತೋಽಸ್ಮಿ
ತವ ಧ್ಯಾನಾರ್ಥಂ ಜ್ಞಾನಸಕ್ತೋಽಸ್ಮಿ
ತವ ಕೃಪಾರ್ಥಂ ಗೀತಸುಧಾರತೋಽಸ್ಮಿ .. 2..

48 ಗುರುಪೂಜಾರಾಧನ ವ್ರತೋಽಸಿ
ಗುರುಪೂಜಾರಾಧನ ವ್ರತೋಽಸಿ
ಗುರುದೇವ ಶ್ರುತಿಘೋಷಂ ಕರೋಷಿ ..ಪಲ್ಲವಿ..

ಅಂತರ್ಬಹಿರ್ವೃತ್ತಿ ನದ್ಯಾಃ ತವ
ಆತ್ಮಜಲಧಿಂ ಪ್ರವಿಶಂತಿ ಬ್ರಹ್ಮಭಾವ
ಆತ್ಯಂತಿಕಂ ಸುಖಮಾಪ್ನೋಷಿ ಧೀವರ
ಅಧ್ಯಾತ್ಮ ರಾಜ್ಯಾಧಿಪ ಕಾವ್ಯಸುಧಾಪರ .. 1..

ಸತ್ಯ ಜ್ಞಾನಾನಂದ ಶರೀರಂ .

ಸಚ್ಚಿದ್ರೂಪಂ ಪಾಪಹರಂ ಪರಾತ್ಪರಂ
ಅಸಂಶಯಂ ಜ್ಞಾತ್ವಾ ಗೀತಸುಧಾಕರ
ಅಪರೋಕ್ಷ ಜ್ಞಾನಂ ಪ್ರದ ಹೇ ಶುಭಕರ .. 2..

49 ಗುರುದೇವ ನಶ್ವರ ಪ್ರಪಂಚೇ ತ್ವಂ
ಗುರುದೇವ ನಶ್ವರ ಪ್ರಪಂಚೇ ತ್ವಂ
ಗುರುವರ ತತ್ತ್ವವೇತ್ತಾಸಿ ಕಥಂ ..ಪಲ್ಲವಿ..

ಭಾವವಿಶ್ಲೇಷಣ ವೇತ್ತಾಘಹರ

ಭಾವಮೈತ್ರಿವರ್ಧನ ಶ್ವೇತವಸ್ತ್ರಧರ
ಕರಣ ಸಾಮರಸ್ಯೇ ದಕ್ಷ ರಕ್ಷಕ
ಕರಣ ನಿಗ್ರಹತಂತ್ರೇ ಗೀತಸುಧಾ ಪೋಷಕ .. 1..

ನಿರತಿಶಯ ಸುಖನಿರ್ಮಗ್ನ ಚೇತನ
ನಿರುಪಾಧಿಕಾತ್ಮ ಚಿಂತನಲೀನ
ನಿರುಪದ್ರವ ಜೀವನ ಮರ್ಮಬೋಧಕ
ನಿರುಪಮ ಭಕ್ತಿಶಕ್ತಿ ಸಂವರ್ಧಕ .. 2..

50 ಗುರುಪದಸರೋರುಹೇ ತವ ಮಕುಟೋಽಸ್ತಿ
ಗುರುಪದಸರೋರುಹೇ ತವ ಮಕುಟೋಽಸ್ತಿ
ಗುರುಹೃದಯಾಂಬುರುಹೇಮೋದಸದನಮಸ್ತಿ ..ಪಲ್ಲವಿ..

ಪಂಚವಿಷಯಮಂಡಲೇ ಪುಷ್ಪಬಾಣಃ
ಪಂಚಶರಸಂಧಾನೇ ಮಹಾಶನಃ
ಅನಂಗರೂಪೇಣ ಸದಾಸ್ತಿ ಸಫಲಃ
ಅನುತ್ತೀರ್ಣಃ ತ್ವಂ ತ್ವಮಸಿ ವಿಫಲಃ .. 1..
ಸುಜನಸ್ಯ ಹೃದಯೇ ರಮತಿ ರಾಮಃ
ಕುಜನಸ್ಯ ಮನಸಿ ಕ್ರೀಡತಿ ಕಾಮಃ
ರಾಮನಾಮಜಪೇನ ವಿಜಿತೋಽಸಿ ಶೃಣು
ಕಾಮಃ ಪರಾಜಿತಃ ಗೀತಸುಧಾರಕ್ತಃ .. 2..

51 ಗುರುವಚನ ಸ್ಮೃತಿಃ ತವ ಜನ್ಮಸಂಪದಃ

ಗುರುವಚನ ಸ್ಮೃತಿಃ ತವ ಜನ್ಮಸಂಪದಃ
ಗುರುದರ್ಶಿತ ಪಥೇ ಸುಗೋಚರೋ ಚಿದ್ಪದಃ ..ಪಲ್ಲವಿ..

ಜ್ಞಾನಸಾಮ್ರಟ್ ಶಿಷ್ಯೋದ್ಧಾರಕಃ
ವಿಜ್ಞಾನವಿರಾಟ್ ಲೋಕೋದ್ಧಾರಕಃ
ವರ್ಣನಮಶಕ್ಯಂ ಸದ್ಗುರುಮಹಿಮಾ
ಗುರುಸಿದ್ಧಿಗರಿಮಾ ಗೀತಸುಧಾಧಾಮ .. 1..

ನಿರುತ್ಸಾಹ ಸಮಯೇ ಚೈತನ್ಯಾಭಾವೇ
ನಿಸ್ಸಾರ ಸಾಧನೇ ತನ್ಮಯತಾಭಾವೇ
ಭಕ್ತಿಸಹಿತಂ ಕುರು ಗುರುವಾಕ್ಯ ಮನನಂ
ಧೃತಿಪೂರ್ವಕಮಸ್ತಿ ಕುರು ಕರ್ಮಾಚರಣಂ .. 2..

52 ಗುರುದೇವ ಕಥಮಸ್ತಿ ವಿಶ್ವಪ್ರಭುರೇಕಃ
ಗುರುದೇವ ಕಥಮಸ್ತಿ ವಿಶ್ವಪ್ರಭುರೇಕಃ
ಗುರುವರ ಕುತ್ರಾಸ್ತಿ ತತ್ ಅದ್ವಿತೀಯಃ ..ಪಲ್ಲವಿ..

ಪಂಚಭೂತ ವ್ಯಾಪಕಃ ಕಥಂ ಪ್ರಾಣದಾಯಕಃ
ತ್ರಿಗುಣ ಪ್ರೇರಕಃ ಸುಖದುಃಖ ಪ್ರೇಕ್ಷಕಃ
ಧರ್ಮರಕ್ಷಕಃ ಕರ್ಮನಿರ್ವಾಹಕಃ
ದೇಹವಾಹನಚಾಲಕಃ ಕಿಮರ್ಥಂ .. 1..

ಜನನ ಮರಣ ಚಕ್ರಪ್ರವರ್ತಕಃ ಕಥಂ
ಕಾಲಚಕ್ರ ನಿಯಂತ್ರಕಃ ಕಥಂ
ಪಾಪಪುಣ್ಯ ನಿಯಾಮಕಃ ಕಥಂ
ಗೀತಸುಧಾಸ್ವಾದಕಃ ಶಕ್ಯಮೇತತ್ ಕಥಂ .. 2..

53 ಗುರು ದಿವಾಕರ ನಮಸ್ತುಭ್ಯಂ
ಗುರು ದಿವಾಕರ ನಮಸ್ತುಭ್ಯಂ
ಗುರುದೇವ ಧೀವರ ನಮಸ್ತುಭ್ಯಂ ..ಪಲ್ಲವಿ..

ಕರ್ಷತಿ ಸೌಂದರ್ಯಂ ವಿಕರ್ಷತಿ ವೈಕಲ್ಯಂ
ಕರ್ಷತಿ ಮಾಧುರ್ಯಂ ವಿಕರ್ಷತಿ ಪಾರುಷ್ಯಂ
ಸಮತ್ವಯೋಗಂ ಮೇ ಪ್ರಬೋಧಯ
ದ್ವಂದ್ವಾತೀತ ಹೇ ಗುಣಾತೀತ .. 1..

ಭಾವಾತೀತ ತತ್ತ್ವದರ್ಶಿ ನಮಸ್ತೇ
ದೇಹಾತೀತಾನುಭವಸ್ಥ ನಮಸ್ತೇ
ದೇಹಯಾತ್ರಾವಿಧಾನಬೋಧಕ
ಗೀತಸುಧಾಶ್ರಿತ ನಮೋ ನಮಸ್ತೇ .. 2..

54 ಗುರುದೇವ ಸುಧಾಕರ ಬ್ರಹ್ಮಜ್ಞ
ಗುರುದೇವ ಸುಧಾಕರ ಬ್ರಹ್ಮಜ್ಞ
ಗುರುವರ ದಿನಕರ ಹೇ ತತ್ತ್ವಜ್ಞ ..ಪಲ್ಲವಿ..

ಸ್ವಯಾರ್ಜಿತಂ ಮಮ ಕಿಂಚಿತ್ ನಾಸ್ತಿ
ತ್ವತ್ಪ್ರಸಾದಂ ಮಮ ಸರ್ವಸ್ವಂ
ಅಕ್ಷರಮಕ್ಷರಂ ದತ್ತಂ ತ್ವಯಾ

ಅಧ್ಯಾತ್ಮ ಗಣಿತಮಪಿ ಬೋಧ್ಯಂ ತ್ವಯಾ .. 1..

ಸದ್ಭಾವ ಸತ್ಸ್ಪಂದನಾಃ ತ್ವಯಾ ವೃದ್ಧಾಃ
ಸದಾಚಾರ ಸುವಿಚಾರಾಃ ಶಿಕ್ಷಿತಾಃ
ನಾಹಂ ಕವಿಃ ನಾಹಂ ವಾಕ್ಪಟುಃ
ತವ ಶಿಷ್ಯ ಮಾತ್ರೋಹಂ ಗೀತಸುಧಾಮಯ .. 2..

55 ಗುರುವರ್ಯಂ ನಮಾಮಿಯೋಗಾಧೀಶಂ
ಗುರುವರ್ಯಂ ನಮಾಮಿಯೋಗಾಧೀಶಂ
ಗುಣಸಾಗರಂ ಜ್ಞಾನಾಧೀಶಂ ..ಪಲ್ಲವಿ..

ಸುವಿಚಾರ ರತ್ನಾಕರಂ ವರಗುರುಂ
ಸತ್ಕರ್ಮ ಪ್ರೇರಕ ಪಾರಿಜಾತ ತರುಂ
ಸುರಗುರುಸಮ ಗುರುಂ ಶಿಕ್ಷಕಗುರುಂ
ಸದ್ಗುರುಂ ವಂದೇ ಜಗದ್ಗುರುಂ .. 1..

ನಿತ್ಯಸಂಪೂಜ್ಯಂ ಸದ್ಭಾವವೇದ್ಯಂ
ನಿತ್ಯಭಕ್ತವೇಷ್ಟಿತಂ ಸಚ್ಛಿಷ್ಯಸೇವ್ಯಂ
ಗೀತಸುಧಾಪೋಷಕಂ ಆಶ್ರಿತಪಾಲಕಂ
ಧ್ಯೇಯನಿರೂಪಕಂ ಜ್ಞೇಯಧಾಮ ನಿರ್ದೇಶಕಂ .. 2..

56 ಗುರು ಚರಣಾಂಬುರುಹ ದ್ವಯೇ
ಗುರು ಚರಣಾಂಬುರುಹ ದ್ವಯೇ
ಗಹನವಿಷಯಮಪಿ ಸುಗ್ರಾಹ್ಯಂ ..ಪಲ್ಲವಿ..

ಅಭಿಮಾನಮಾವೃತಂ ಶತೃಷಟ್ಕ ಮಧ್ಯೇ
ಸತ್ಯಮಾವೃತಂ ಘಟನಾವಲಿ ಮಧ್ಯೇ
ಗುರುಸನ್ನಿಧಾನೇ ಜೀವೋ ಪರಾಜಿತಃ
ಗುರುಪಥಗಮನೇ ತತ್ತ್ವೈವ ದರ್ಶಿತಃ .. 1..
ಸುಜ್ಞಾನ ನಾವೇ ಪ್ರಮೋದಾನುಭವೇ
ಸುಲಭ ವಿಧಾನೇ ತರಸಿ ಸಂಸಾರಂ
ನೇತಿ ನೇತಿ ಭಾವೇ ಹೃದಯ ಗುಹಂ ಪ್ರವಿಶ್ಯ
ಇತಿ ಇತ್ಯನುಭವೇ ಗೀತಸುಧಾರ್ಚಕೋ ಭವ .. 2..

57 ಗುರುಮೂರ್ತಿ ತ್ವಮೇವ ಸತ್ಯವಾದೀ
ಗುರುಮೂರ್ತಿ ತ್ವಮೇವ ಸತ್ಯವಾದೀ
ಗುರುವರ ಹೇ ಅಕ್ಷಯ ಸುಖನಿಧಿ ..ಪಲ್ಲವಿ..

ದುರ್ಗಮ ಭವಾದ್ರಿತಾರಣ ಶ್ರುತಿಪಾಲ
ದುರಿತಮಯ ಚಿತ್ತ ಪರಿವರ್ತನಶೀಲ
ಜ್ಞಾತ್ವಾ ಮಮಮಾನಸಸಂಚಾರಂ
ಭಾವೋದ್ವೇಗೇ ಕುರು ಮಾಂ ನಿರ್ವಿಕಾರಂ .. 1..

ರಕ್ಷಕ ಸಂರಕ್ಷಕ ಧರ್ಮಸಂರಕ್ಷಕ
ಸದ್ದರ್ಮ ಸತ್ಕರ್ಮ ನಿತ್ಯಸಂರಕ್ಷಕ
ಹೇ ಸರ್ವಭೂತಾತ್ಮಾ ಮಮಾಂತರಾತ್ಮಾ
ಹೇ ಪ್ರಸನ್ನಾತ್ಮಾ ಗೀತಸುಧಾತ್ಮಾ .. 2..

58 ಗುರುನಾಥ ಧೀಮಂತ ಸದ್ಗಮಯಮಾಂ
ಗುರುನಾಥ ಧೀಮಂತ ಸದ್ಗಮಯಮಾಂ
ಗುರುದೇವ ಜ್ಯೋತಿರ್ಗಮಯಮಾಂ ..ಪಲ್ಲವಿ..

ಲೋಕಸೇವಾರತ ಜ್ಞಾನದಾನನಿರತ
ದೀನಜನಾಶ್ರಿತ ಕರುಣಾಪೂರಿತ
ಬುಧಪ್ರಾಜ್ಞ ದ್ವಿಜಗುರು ರೂಪಾದಿಧರ
ಭಕ್ತಿರತ್ನಾಕರ ಗೀತಸುಧಾಧರ .. 1..

ನಿರ್ಮಲ ಸಮಚಿತ್ತ ದ್ವಂದ್ವಾತೀತ
ನೃಪಗಣ ಕುಲಾಶ್ರಿತ ಧರ್ಮವೀರಸೇವಿತ
ಸೌಜನ್ಯಭರಿತ ಆರ್ತೋಪಾಸಿತ
ಸೌಮನಸ್ಯಪೂರಿತ ಶಿಷ್ಯಪರಿವೇಷ್ಟಿತ .. 2..

59ಸಂಸ್ಮರ ಮಾನಸ ಪರಬ್ರಹ್ಮದೂತಂ
ಸಂಸ್ಮರ ಮಾನಸ ಪರಬ್ರಹ್ಮದೂತಂ
ಪರಿಪ್ರಶ್ನೇನ ವಿದ್ಧಿ ಸ್ವಾನುಭವ ಸ್ರೋತಂ ..ಪಲ್ಲವಿ..

ವಿಷಯಕಾಮನೇ ಜ್ಞಾತುಂ ಅಶಕ್ತೋಽಸಿ
ತತ್ತ್ವಕಾಮನೇ ದ್ರಷ್ಟುಂ ಸಮರ್ಥೋಽಸಿ
ಆದಿಮಧ್ಯಾಂತರಹಿತೇ ಕರ್ಮಚಕ್ರೇ
ಅಂತರ್ಮುಖೀ ಭವ ಆತ್ಮಸುಖೀ ಭವ .. 1..

ಅವಸ್ಥಾಚಕ್ರೇ ದಿನದಿನಂ ಅತೀತಂ
ಋತುಚಕ್ರೇ ಮಾಸಂ ಮಾಸಂ ವ್ಯತೀತಂ
ಕಾಯವಾಙ್ಮನ ಬುದ್ಧ್ಯಾ ಭಜ ಹೇ ಗುರುಭಕ್ತ
ಕರಣೇಭ್ಯೋಽಪಿ ಭಜ ಗೀತಸುಧಾಸಕ್ತ .. 2..

60 ಗುರುಮೂರ್ತಿ ಶ್ರುತಕೀರ್ತಿ ಪಾಲಯಮಾಂ
ಗುರುಮೂರ್ತಿ ಶ್ರುತಕೀರ್ತಿ ಪಾಲಯಮಾಂ
ಗುರುಚಂದ್ರ ಗುಣಸಾಂದ್ರ ಪರಿಪಾಲಯಮಾಂ ..ಪಲ್ಲವಿ..

ಹೇ ಮೇರುಪುರುಷ ಗತಿಸ್ತ್ವಂ ಮಮ
ಹೇ ವಿಜ್ಞಾನೇಶ ಗತಿಸ್ತ್ವಂ ಮಮ
ಕರ್ಮಚಕ್ರವ್ಯೂಹೇ ನ ತಾಡಿತೋಽಸಿ
ಧರ್ಮಜ್ಯೋತಿಗಗನೇ ಇಂದುರೂಪೋಽಸಿ .. 1..

ಹೇ ವಿಶ್ವರೂಪ ವಿಶ್ವಪ್ರೇಮರೂಪ
ಹೇ ಬುದ್ಧರೂಪ ನಿಸ್ಸಂತಾಪ
ಗೀತಸುಧಾಧಿಪ ತಾರಯಮಾಂ
ಗುರುಗೀತರಸಪ್ರಿಯ ಪೋಷಯಮಾಂ .. 2..

61 ಗುರುಬ್ರಹ್ಮ ತ್ವದೀಯ ಬ್ರಹ್ಮ ತೇಜೋವಲಯೇ
ಗುರುಬ್ರಹ್ಮ ತ್ವದೀಯ ಬ್ರಹ್ಮ ತೇಜೋವಲಯೇ
ಗುರುಹರಿ ವರ್ಧತಿ ಮಮ ಸೃಜನಬಲಂ ..ಪಲ್ಲವಿ..

ಭಕ್ತವೃಂದಾರಾಧ್ಯ ನವ ವಿಶ್ವರೂಪ
ಬ್ರಹ್ಮನಿರ್ವಾಣಸ್ಥಿತ ಜ್ಞಾನದೀಪ
ಲೀನೋಽಸಿ ಅಂತರ್ಸೌಂದರ್ಯ ದರ್ಶನೇ
ತನ್ಮಯೋಽಸಿ ಮಾಧುರ್ಯಾಸ್ವಾದನೇ .. 1..

ನಿತ್ಯನೂತನಾಸ್ಮಿನ್ ದೃಶ್ಯಪ್ರಪಂಚೇ
ನಿತ್ಯವಂದನೀಯೋಽಸಿ ನಿರಂಜನ
ನಿತ್ಯಸ್ಮರಣೀಯೋಽಸಿ ಜ್ಞಾನಘನ
ನಿತ್ಯ ಸತ್ಯಮಯ ಗೀತಸುಧಾವನ .. 2..

62 ಗುರುವರ ಕೃಪಯಾ ಆರಕ್ಷಣಂ ಕುರು
ಗುರುವರ ಕೃಪಯಾ ಆರಕ್ಷಣಂ ಕುರು

ಗೂರೋ ಮಮಾಂತರ್ ಧ್ಯಾನಪೀಠೀಕಾಂ ..ಪಲ್ಲವಿ..

ಪಂಚವಿಷಯ ವೃಕ್ಷನಿಲಯೋಽಹಂ
ವಾಂಛಾಮೂಲಂ ತು ಮಯಾ ನ ದೃಶ್ಯಂ
ಪ್ರಸೃತ ಶಾಖೋಪಶಾಖಾಸಹಿತೋಽಹಂ
ದೃಢಮೂಲ ಸಂತತಿಃ ಅಚ್ಛೇದ್ಯಂ .. 1..

ನ ಜಾನಾಮಿ ಜ್ಞಾನಾಸ್ತ್ರ ಪ್ರಯೋಗಂ
ನ ಜಾನಾಮಿ ಭಕ್ತಿಶಸ್ತ್ರ ಪ್ರಯೋಗಂ
ಕಥಂ ಧ್ಯಾಯಾಮಿ ತತ್ಪರೋ ಭೂತ್ವಾ
ಗೀತಸುಧಾಶ್ರಿತ ಮಾಂ ರಕ್ಷ .. 2..

63 ಗುರು ತವ ಪ್ರಶಿಕ್ಷಣ ವಸಂತೇ ಗಾಯತಿ
ಗುರು ತವ ಪ್ರಶಿಕ್ಷಣ ವಸಂತೇ ಗಾಯತಿ
ಗುರುದೇವ ಮಮಮಾನಸ ಕೋಕಿಲಃ ..ಪಲ್ಲವಿ .

ಜಿತಕಾಮ ಜಿತಕ್ರೋಧ ವಾತ್ಸಲ್ಯಸುಧಾಕರ
ವಿಜಿತಲೋಭ ಜಿತಮೋಹ ನಿರ್ಮತ್ಸರ
ನಿರ್ಮಮ ನಿರ್ಮದ ಸೌಮ್ಯದಿನಕರ
ಅಮೋಘ ಕಲ್ಯಾಣಕರ ಶುಭ್ರಾಂಬರ .. 1..

ನಾನಾವೃತ್ತಿಮಯ ದೇಹಯಾತ್ರೇ
ನಾನ್ಯಗಾಮೀ ಚಿತ್ತಂ ಪ್ರಸಾದಯ .

ಹೇ ಶಾಂತಿಮಯಅವರ್ಣನೀಯ
ಹೇ ಗೀತಸುಧಾಮಯ ಸದಾ ಧ್ಯಾನಪ್ರಿಯ .. 2..

64 ಗುರುವರಿಷ್ಠಯೋಗಿಜನವಿಶಿಷ್ಠ
ಗುರುವರಿಷ್ಠಯೋಗಿಜನವಿಶಿಷ್ಠ
ಗುರುದೇವ ಜ್ಯೇಷ್ಠ ಬ್ರಹ್ಮನಿಷ್ಠ ..ಪಲ್ಲವಿ..

ವಿದ್ವತ್ಸುಮೇರು ಶಿಖರಾಧಿವಾಸ
ವಿದ್ಯಾ ವಿಂದ್ಯದ್ರಿ ಕ್ರೀಡಾವಿಲಾಸ
ಅಪರ ಬೃಹಸ್ಪತಿ ಜಗದ್ಗುರುರೂಪ
ದಹರಾಕಾಶೇ ಚಿನ್ಮಯರೂಪ .. 1..

ಪಂಚಕ್ಲೇಶ ನಿವಾರಣನಿಷ್ಠ
ಪಂಚಕೋಶ ನಗರೇ ಸಂತುಷ್ಟ

ತವ ವಿದ್ಯಾದಾನ ವಿಧಾನಮಸೀಮಃ
ನಿಜಭಕ್ತಿರೇವ ಗೀತಸುಧಾಸುಮಃ .. 2..

65 ಗುರುಸ್ಮರಣೇ ತ್ಯಜ ಅಭಿಮಾನ ಕಿಲ್ಬಿಷಂ
ಗುರುಸ್ಮರಣೇ ತ್ಯಜ ಅಭಿಮಾನ ಕಿಲ್ಬಿಷಂ
ಗುರುಪದತಲೇ ತ್ಯಜ ಅನುಮಾನಕಲುಷಂ ..ಪಲ್ಲವಿ..

ಪ್ರಕೃತಿ ಸಂಸ್ಕೃತಿ ಸೋಪಾನವೇತ್ತಃ
ಪ್ರಣವ ನಾದಾನುಸಂಧಾನ ರಕ್ತಃ
ನವನವ ಪರೀಕ್ಷಣೇ ನವನವ ನಿರೀಕ್ಷಣೇ
ಅಸ್ತಿ ಸುಗತಿಪ್ರದ ಮಾರ್ಗೇ ಚಾಲಕಃ .. 1..
ಧರ್ಮಾರ್ಥ ಕಾಮಮೋಕ್ಷ ಚತುರ್ವಿಧ
ಪುರುಷಾರ್ಥ ಸಿದ್ಧಿ ಸಾಧನ ದರ್ಶಕಃ
ಶುಭಚಿಂತನ ಶುಭಯೋಜನ ಸಹಿತಃ
ಶುಭನಾಮ ಸುಖಧಾಮ ಗೀತಸುಧಾಶ್ರಿತಃ

66 ಗುರುಪುಂಗವಃ ಮಾಂ ಪರಿವರ್ತಯತು
ಗುರುಪುಂಗವಃ ಮಾಂ ಪರಿವರ್ತಯತು
ಗುರುವರಃ ಮೇ ಕಮಲಗುಣಂ ದದಾತು ..ಪಲ್ಲವಿ..

ನಿರ್ಲೇಪಗುಣೇನ ನಿಸ್ಸಂಗತ್ವೇನ
ನೀರಜ ಕುಸುಮಃ ಸರ್ವದೇವಪ್ರಿಯಃ
ಸರಸಿಜನಾಭೇತಿ ಮಾಧವಃ ಪ್ರಸಿದ್ಧಃ
ಸರಸಿಜಾಸನೇತಿ ಸರಸ್ವತೀಪತಿಃ .. 1..
ಸರಸಿಜನಾಭ ಭಗಿನೀತಿ ಶಿವಸತೀ
ಸರಸಿಜಾಲಯೇತಿ ಕೇಶವಸತೀ
ವಾರಿಜಹೃದಯಃ ಗೀತಸುಧಾಪ್ರಿಯಃ
ವಾರಿಜಚರಣಃ ಗುರುರ್ಮಾಮವತು .. 2..

67 ಗುರುಗಂಗಾಧರ ಶೃಣು ಮಮ ವಾಂಛಾಂ
ಗುರುಗಂಗಾಧರ ಶೃಣು ಮಮ ವಾಂಛಾಂ
ಗುರುವರ ಭವ ನವಮಣಿಹಾರಧರ ..ಪಲ್ಲವಿ..

ಕಮಲಪುಷ್ಪಮಾಲಾ ಮರ್ಪಯಾಮಿ

ಸೂರ್ಯಕಾಂತಿ ಕುಸುಮಾರ್ಚಿತ ಚರಣೋ ಭವ
ಶಿಷ್ಯೋದ್ಧರಣಾರ್ಥಂ ಶ್ರುತಿಪ್ರವಚನೇ
ತವ ಕಂಠಘೋಶಂ ಶ್ರುತ್ವಾ ಮೋದಯಾಮಿ .. 1..

ಮಮಪ್ರತಿ ಪದ ಭಾವಯೋಚನಕರ್ಮಾನ್
ಶುದ್ಧೀಕೃತ್ಯ ಸೃಷ್ಟೀಕೃತ್ಯ
ಪರಿಶ್ರಾಂತೋಽಸಿ ವಿಶ್ವಶುಭಂಕರ
ಪರಿವರ್ತಯಸಿಮಾಂ ಗೀತಸುಧಾಕರ .. 2..

68 ಗುರುವರ ತವ ಕಮಲಚರಣೌ ಶೋಭಿತೌ
ಗುರುವರ ತವ ಕಮಲಚರಣೌ ಶೋಭಿತೌ
ಗುರುದೇವ ಮಯಾರ್ಪಿತ ಜಲಜೌ ರಾಜಿತೌ ..ಪಲ್ಲವಿ..

ನಲಿನಪದ ನಲಿನಸುಮ ಸಖ್ಯಮತಿಶಯಂ
ನಲಿನಹಸ್ತ ನಲಿನಗುಣ ಸ್ನೇಹಮಪೂರ್ವಂ
ನಲಿನಹೃದಯ ನಲಿನಕಾಂತಿರನುಪಮಂ
ನಲಿನಷಟ್ಚಕ್ರವಿಕಾಸಂಯೋಗಬಲಂ .. 1..

ಶ್ವೇತ ನಲಿನಕಾಂತಿಃ ಸಾತ್ತ್ವಿಕಂ
ಅರುಣ ನಲಿನಕಾಂತಿಃ ಪ್ರೇಮಾತ್ಮಕಂ ನಿಜಂ
ಕೇಸರೀನಲಿನಕಾಂತಿಃ ತ್ಯಾಗಾತ್ಮಕಂ
ಕಾಂಚನ ನಲಿನಕಾಂತಿಃ ಗೀತಸುಧಾತ್ಮಕಂ .. 2..

69 ಗುರುದೇವ ವಿಶ್ವನೇತ್ರ ಸಚ್ಚರಿತ್ರ
ಗುರುದೇವ ವಿಶ್ವನೇತ್ರ ಸಚ್ಚರಿತ್ರ
ಗುರುನಾಥ ನಮಾಮಿ ಚಿನ್ಮಯಗಾತ್ರ ..ಪಲ್ಲವಿ..

ತವ ಪಾತ್ರಮಹತ್ವಂ ಸುಜ್ಞಾತವ್ಯಂ
ತವ ನಿರುಪಮಾತ್ಮಬಲಂ ಸುವಿಜ್ಞೇಯಂ
ತವ ವಾತ್ಸಲ್ಯಧೂಪಂ ಲೋಕಪೂಜನೀಯಂ
ತವ ತಪೋನಿಷ್ಠಾ ಗೀತಸುಧಾಶ್ರಯಂ .. 1..

ಸತ್ಯಾನ್ವೇಷಕ ಗುಣಂ ಮಯಿ ಸೃಷ್ಟ್ವಾ
ಸತ್ಯಮಾರ್ಗ ಗಮನೇ ಧೀಬಲಂಯಚ್ಛಸಿ
ಅಂತರ್ಯಾಮಿ ತ್ವಾಂ ಧ್ಯಾಯಾಮಿ ಹೇ
ಚತುರಾಸ್ಯ ಹರಿಹರಾಧಿಕ ತ್ವಾಂ ಸ್ಮರಾಮಿ .. 2..

70 ಗುರುದೇವ ಮೇ ಸ್ಥಾಪಯ ಶಿಶುಹೃದಯಂ
ಗುರುದೇವ ಮೇ ಸ್ಥಾಪಯ ಶಿಶುಹೃದಯಂ
ಗುರುದಯಾಕರ ಪ್ರೇರಯ ಶಿಶುಮಂದಹಾಸಂ ..ಪಲ್ಲವಿ .

ಶಿಶುಹೃದಯ ಸದೃಶಂ ಋಷಿಹೃದಯಂ
ಋಷಿಹೃದಯಮೇವ ಆತ್ಮಹೃದಯಂ
ಆತ್ಮಹೃದಯಮೇವ ಲೋಕಹೃದಯಂ
ಲೋಕಹೃದಯಮೇವ ವಿರಾಟ್ ಹೃದಯಂ .. 1..

ಶಿಶುಹೃದಯಂ ರಾಗದ್ವೇಷರಹಿತಂ

ನವ ನವ ಸುವಿಚಾರ ಸಂಸ್ಫುರಣೇ

ನವ ನವ ಸದ್ಭಕ್ತಿ ಗೀತಸಂಕೀರ್ತನೇ

ಗುರೋ ಯಚ್ಛ ಮೇ ಭಕ್ತಿಂ ಪ್ರೇಮಸಾಗರ ..ಪಲ್ಲವಿ..

ಕಥಂ ದೇಹಮಪರಾಧೀ ತನುಃ ಗೀತಸುಧಾಕರ .. 2..

76 ಗುರುದೇವ ಪ್ರಣಮಾಮಿ ಹೇ ಸತ್ಯಕಾಮ

ಬ್ರಹ್ಮಾಂಬುಧಿ ತಟೇ ಸಾಕ್ಷೀ ಭೂತ್ವಾ
ಕ್ರೀಡಸಿಮೋದಸಿ ಸದ್ಧರ್ಮ ಸದನೇ
ತವಯೋಗಬಲಂ ವರ್ಣಯಿತುಂ ನ ಶಕ್ನೋಮಿ
ಜ್ಞಾತುಂ ನ ಶಕ್ನೋಮಿ ಗೀತಸುಧಾಕಾಮ .. 1..

ಸ್ಥಿರ ಗಂಭೀರ ಸಾಗರಂ ಪ್ರವಿಶ್ಯ

ಶಾಸ್ತ್ರಸಾರ ರಹಿತ ವಾಕ್ಚಕ್ತಿ ವ್ಯರ್ಥಂ
ತವ ಕೃಪಯಾನುಭವಂ ಪರಮಾರ್ಥಂ .. 1..

ಪ್ರತಿಮಾನವಸ್ಯ ಅಂತಿಮಯಾತ್ರೇ
ಪಾಪ ಪುಣ್ಯೈರ್ವಿನಾ ಗಚ್ಛಂತಿ ಕಿಂ
ಅನಿತ್ಯಮಸುಖಂ ಅಸ್ವತಂತ್ರಂ ಲೋಕಂ
ಪ್ರಾಪ್ಯ ಕಥಂ ಭಜತಿ ಕಿಂ ಜಾನಾತಿ .. 1..

ಏಕಾಂತಾಭ್ಯಾಸಂಮೋದಕರಂ
ಜನಸಂಪರ್ಕಂ ತು ಉದ್ವಿಗ್ನಕರಂ
ದೇವಮಾರಾಧ್ಯಂ ಸದಾ ಸ್ಮರಾಮಿ
ಧ್ಯಾನನಿಷ್ಠಾಂ ಪ್ರದ ಗೀತಸುಧಾಶ್ರಯ .. 2..

79 ಗುರುಮೂರ್ತಿಂ ಭಜೇಽಹಂ ಶಿಷ್ಯೋದ್ಧರಣಂ
ಗುರುಮೂರ್ತಿಂ ಭಜೇಽಹಂ ಶಿಷ್ಯೋದ್ಧರಣಂ
ಗುರುನಾಥಂ ವಂದೇ ಪತಿತಪಾವನಂ ..ಪಲ್ಲವಿ..

ನಿರಾಕಾರ ವಿಶ್ವೇಶ ಸಾಕಾರಂ
ನಿರುಪಮ ಗುಣಶಕ್ತಿ ಪ್ರಸಾರಕರಂ
ನಿರುಪಾಧಿಕ ತತ್ತ್ವೇ ಚಿದಾನಂದಲೀನಂ
ನಾಮರೂಪರಹಿತಾವಸ್ಥಾಲೀನಂ .. 1..

ಸಾಧಕಾವನಂ ಸಂಕಟಹರಣಂ
ಪ್ರಸನ್ನವದನಂಂ ಪ್ರದೀಪ್ತ ಚರಣಂ

ಗೀತಸುಧಾವನಂ ಸೌಮ್ಯಗುಣಭೂಷಣಂ .. 2..

ಗುರುನಾಥ ಶೃಣೃ ಮಮ ನಮ್ರ ನಿವೇದನಂ

ಗುರುವರ ಬಾಲಾನಾಮಪಿ ಬೋಧಯ ..ಪಲ್ಲವಿ..

ಧರ್ಮಪಾಠಬಲಂ ತ್ವಯಾ ದೇಯಂ
ಅಜ್ಞೋದ್ಧಾರಮಪಿ ತ್ವಯಾ ಸಾಧ್ಯಂ
ಕುಟುಂಬ ಜೀವನೇ ಸರ್ವೇಷಾಂ ಶುಭಂ ಭವತು
ಸರ್ವೇಷಾಂ ಸಾಧನೇ ಪೂರ್ಣಂ ಭವತು .. 1..

ಗುರುದೇವ ತ್ವಂ ಗರೀಯಸೇ ತುರೀಯ
ಗುರುವರ ದೇವಾನಾಮಪಿ ಪೂಜನೀಯ ..ಪಲ್ಲವಿ..

ಹಿಮಗಿರಿವತ್ಮಮಾಹಂಕಾರಮಸ್ತಿ
ಜ್ಞಾನಾಗ್ನಿ ಸ್ಪರ್ಶೇನ ದ್ರವತು ವಹತು
ಗೋಚರ ಪಂಚವಿಷಯಾಃ ಕರ್ಷಯಂತಿ
ಅಗೋಚರ ಭಾವಾಃ ಘರ್ಷಯಂತಿ .. 1..

ಸೋಹಂ ದಾಸೋಹಂ ಭಾವಾಃ ಸ್ವಾನುಭವೇ
ಘನ ಗಿರಿವದ್ವರ್ಧತು ಪರಾ ಭಕ್ತಿಯೋಗೇ
ಸನಾತನ ಧರ್ಮಸಾರಥಿ ತ್ವಂ
ಸಾರಥ್ಯಂ ಕುರು ಮೇ ಗೀತಸುಧಾನಿಧಿ .. 2..

82 ಗುರುವರ್ಯ ಸಮಾಶ್ರಿತ ಜನನಾಯಕ
ಗುರುವರ್ಯ ಸಮಾಶ್ರಿತ ಜನನಾಯಕ
ಗುರುವರ ವಿನೀತ ಶಿಷ್ಯೋದ್ಧಾರಕ ..ಪಲ್ಲವಿ..

ಸರ್ವ ಜೀವಸುಖೋನ್ನತಿ ಹಿತಚಿಂತಕ
ಸರ್ವ ಖೇದ ಭೀತಿ ಭ್ರಾಂತಿನಿವಾರಕ
ಸಮಯಾಸಮಯ ಜ್ಞಾನದಾಯಕ
ಧ್ಯಾನಮೌನಭಾವದೀಕ್ಷಿತ .. 1..

ಜಿಜ್ಞಾಸಾ ವನೇ ದೃಗ್ಪಥಂ ನ ದೃಶ್ಯಂ
ಸಂಚರಾಮಿ ಅಂಧವತ್ ಅಹರ್ನಿಶಂ

ಸರ್ವದೋಷಹರ ಗೀತಸುಧಾಮುಖ .. 2..

ವಾಙ್ಮನಾತೀತ ಶಾಸ್ತ್ರವಿಶಾರದಃ .. 1..
ಸಂಚರ ಮಾನಸ ಗುರುಭಕ್ತಿನಂದನೇ

ಗೀತಸುಧಾಧಾಮೇ ಕೃಪಾಪಾತ್ರೋ ಭವ .. 2..

84 ಗುರುವರ ಶಾಶ್ವತ ಧರ್ಮಗೋಪ್ತಾ

ಮಿಥ್ಯಾ ಜಗಮಿತಿ ತ್ವಂ ನ ತಟಸ್ಥಃ

ತವದಿಗ್ದರ್ಶನೇ ಕರೋಮಿ ಕರ್ಮಾಣಿ
ಆತ್ಮಬಲಂ ದೇಹಿ ಮೇ ಗೀತಸುಧಾನುತ .. 1..

ಸೂಕ್ಷ್ಮದೇಹಸ್ಯ ಸೂಕ್ಷ್ಮಭೋಗಮಿತಿ
ಜ್ಞಾತ್ವಾ ಹೇ ನಿರ್ಭವ ಚಿದಾನಂದೋಽಸಿ
ಭೋಗಾತೀತ ಸಮ್ಯಗ್ಜ್ಞಾನಿ .. 2..

85 ಗುರುಗುಣಗಾನಂ ಮಧುರಾತಿಮಧುರಂ
ಗುರುಗುಣಗಾನಂ ಮಧುರಾತಿಮಧುರಂ
ಗುರುಶಕ್ತಿಧ್ಯಾನಂ ಸರ್ವದೌರ್ಬಲ್ಯಹರಂ ..ಪಲ್ಲವಿ..

ಋಷಿ ಸಂಪ್ರದಾಯ ಪರಂಪರಾವನಃ

ಋಷಿ ವೇಷ ರಹಿತೋಽಪಿ ಪರಮಹಂಸಃ
ಪ್ರಣವನಾದಾನುಸಂಧಾನ ನಿರತಃ
ಪ್ರಮಾಣಾದಿ ಪಂಚವೃತ್ತಿರಹಿತಃ .. 1..
ಸದ್ವರ್ತನಶೀಲ ವೃಂದವೇಷ್ಟಿತಃ
ಪರಿವರ್ತನಶೀಲ ಸಮುದಾಯ ಸೇವಿತಃ
ಮಹಾವಿರಕ್ತಃ ಕರುಣಾಂತರಂಗಃ
ಮುಕ್ತಸಂಗಃ ಗೀತಸುಧಾತರಂಗಃ .. 2..

86 ಗುಣಗಂಭೀರಯೋಗಧುರಂಧರ
ಗುಣಗಂಭೀರಯೋಗಧುರಂಧರ
ಗುರುವರ ಕಾರುಣ್ಯಕಾಮಧೇನುಃ ತ್ವಂ ..ಪಲ್ಲವಿ..

ಸರ್ವಾತ್ಮಭಾವನ ಸಾಧಕಸಂರಕ್ಷಣ
ಸರ್ವದೇಶ ವಿದೇಶ ಮೈತ್ರಿಕಾರಣ
ಸರ್ವಭಾಷಾ ರತ್ನಗಣ ಸೂತ್ರಧರ
ಸರ್ವ ಪುರುಷಾರ್ಥ ಸಿದ್ಧಿಕಾರಣ .. 1..

ಪರಂಧಾಮಾಸನ ಪರಂಧಾಮ ಸದನ
ಪರಬ್ರಹ್ಮರೂಪ ಪರಮ ಪವಿತ್ರ
ಪರಾ ಪಶ್ಯಂತೀ ಮಧ್ಯಮಾ ವೈಖರೀ
ವಾಗ್ವಿಲಾಸರತ ಗೀತಸುಧಾಧಾರಿ .. 2..

87 ಗುರುವರ ಅಘಹರ ಕೃಪಾಸಾಗರ
ಗುರುವರ ಅಘಹರ ಕೃಪಾಸಾಗರ
ಗುರುಪ್ರಭಾಕರ ರಕ್ಷ ಮಾಂ ಶುಭಕರ ..ಪಲ್ಲವಿ..

ಮನೋಚಾಂಚಲ್ಯಂ ನಿವಾರಯ ಚಿನ್ಮಯ
ಚಿಜ್ಜ್ಯೋತಿಂ ಸ್ಥಾಪಯ ಗೀತಸುಧಾಪ್ರಿಯ
ಜನನ ಮರಣ ಚಕ್ರಂ ತು ಚಕ್ರವ್ಯೂಹವತ್
ನಿಷ್ಕ್ರಮಣಮಾರ್ಗಂ ನಿರ್ದೇಶಯ .. 1..

ದೀರ್ಘಸೂತ್ರತಾಲಸ್ಯ ಜಡತಾಃ
ಕಬಂಧ ಬಾಹುವತ್ ನಿಬಧ್ನಂತಿ
ಮಾಂ ವಿಮೋಚಯ ಪರಿವರ್ತಯ
ಆನಂದಮಯ ಗೀತಾಸಾರಪ್ರಿಯ .. 2..

88 ಗುರುನಭೋಮಣಿಮಾಂ ಸ್ಪೃಶ ಸ್ಪರ್ಶಮಣಿ

ಗುರುನಭೋಮಣಿಮಾಂ ಸ್ಪೃಶ ಸ್ಪರ್ಶಮಣಿ
ಗುರುವರ ಕುರು ಮಾಂ ಪುನೀತಂ ವಿಜೇತಂ ..ಪಲ್ಲವಿ..

ಸುವಿಶೇಷ ಗುಣ ಶಕ್ತಿ ಧೀಯುಕ್ತಾತ್ಮಾ
ನಿರ್ವಿಶೇಷ ಧಾಮೇ ರಂಜಸಿ ಮುಕ್ತಾತ್ಮಾ
ಸಮಾಶ್ರಿತಾನಾಂ ಹೇ ಕಲ್ಪವೃಕ್ಷ
ಸುಧೀವರ ಧೀರವರ ಗೀತಸುಧಾತ್ಮಾ .. 1..
ಅಧಿದೈವಿಕ ತಾಪೇ ಭೂತರಾಶಿ ನಷ್ಟಃ
ಅಧಿಭೌತಿಕ ತಾಪೇ ಜೀವಗಣ ತ್ರಸ್ತಃ
ಆಧ್ಯಾತ್ಮಿಕ ತಾಪೇ ಜೀವ್ಯಂತರ್ವ್ಯಸ್ತಃ .
ತ್ರಿತಾಪರಹಿತ ಧಾಮೇ ತ್ವಮೇಕೋ ಸ್ವಸ್ಥಃ .. 2..

89 ಗುರುದೇವ ಸದಾಚಾರನಿಷ್ಠೋಽಸಿ
ಗುರುದೇವ ಸದಾಚಾರನಿಷ್ಠೋಽಸಿ
ಗುರುವರ ಕರಣನಿಯಾಮಕೋಽಸಿ ..ಪಲ್ಲವಿ..

ಸರ್ವಾರಂಭಾಃ ದೋಷಾವೃತಾಃ
ಸರ್ವಮಾರ್ಗಾಃ ವ್ಯಾಪಾರ ಸಹಿತಾಃ
ಕರ್ಮಹೀನಸ್ಯ ನಾಸ್ತಿ ನಿಜಸುಖಂ
ಕರ್ಮಕೃತಸ್ಯಾಪಿ ನಾಸ್ತ್ಯಾತ್ಮಸುಖಂ .. 1..

ಕರ್ಮಣೈವಹಿ ತ್ವಂ ಶುದ್ಧಃ ಸಿದ್ಧಃ
ವಿಶುದ್ಧ ಬುದ್ಧ್ಯಾ ಭವಾನ್ ಬುದ್ಧಃ
ಯೋಗಸೇವಯಾ ಚಿತ್ತಂ ನಿರೋಧಿತುಂ
ಬಲಂ ಪ್ರಯಚ್ಛ ಗೀತಸುಧಾನುತ .. 2..

90 ಗುರುರಾಜ ಬ್ರಹ್ಮತೇಜ ಸರ್ವಂ ತವ ಮಹಿಮಾ
ಗುರುರಾಜ ಬ್ರಹ್ಮತೇಜ ಸರ್ವಂ ತವ ಮಹಿಮಾ
ಗುರುಶಿಷ್ಯ ಭಾವೈಕ್ಯ ಬಲಂ ತವ ಗರಿಮಾ ..ಪಲ್ಲವಿ..

ರಾಜಯೋಗಯಜ್ಞ ದೀಕ್ಷಿತೋಽಸಿ
ಭಕ್ತಿ ಪುಷ್ಪಕ ಯಾನೇ ವಿಹರಸಿ
ನಿಷ್ಕಾಮ ಕರ್ಮಚಕ್ರ ಸ್ಥಿತೋಽಸಿ

ಜ್ಞಾನದೀಪೋತ್ಸವ ತುಷ್ಟೋಽಸಿ .. 1..

ದ್ರವ್ಯಸಂಚಯೇನ ನ ತ್ವಂ ಮುದಿತೋಽಸಿ
ಸ್ತುತಿ ಸ್ತೋತ್ರೇಣ ನ ಪ್ರಸನ್ನೋಽಸಿ
ಸೇವಾಭಾವೇನ ಪರಿಪ್ರಶ್ನೇನ
ಪ್ರಹಸನ್ನೋಽಸಿ ಗೀತಸುಧಾವನ .. 2..

91 ಗುರುವರ್ಯ ಹೇ ಕೃತಕೃತ್ಯ
ಗುರುವರ್ಯ ಹೇ ಕೃತಕೃತ್ಯ
ಗುರುಸೂರ್ಯ ಪ್ರಣಮಾಮಿ ಸಂಪೂಜ್ಯ ..ಪಲ್ಲವಿ..

ಜನಾಃ ಪಶ್ಯಂತಿ ದೇಹೇ ಆತ್ಮಾನಂ
ತ್ವಮೇವ ಪಶ್ಯಸಿ ಆತ್ಮನಿ ದೇಹಂ
ಸರ್ವತ್ರ ಸಂಚರಸಿ ಆತ್ಮೌಪಮ್ಯೇನ
ಸರ್ವದಾ ತ್ವಂ ಸುಖೀ ಭೇದರಾಹಿತ್ಯೇನ .. 1..

ಸರ್ವಕಾರ್ಯ ಕಲಾಪೇ ಅವಿರತೋಹಂ
ಲೋಕಾಭಿಮುಖೋಽಪಿ ತವ ದಾಸೋಹಂ
ಅದ್ಯೈವ ಜಾನಾಮಿ ಧ್ಯಾನಯೋಗಲಾಭಂ
ಗೀತಸುಧಾ ಸ್ವಾದಂ ಸುಲಭಾತಿಸುಲಭಂ .. 2..

92 ಗುರುವರ್ಯ ಪ್ರಬೋಧ ಸಮದರ್ಶಿ
ಗುರುವರ್ಯ ಪ್ರಬೋಧ ಸಮದರ್ಶಿ
ಗುರುವರ ಪ್ರಸೀದ ಸಮ್ಯಗ್ದರ್ಶಿ ..ಪಲ್ಲವಿ..

ರಾಜವಿದ್ಯಾ ಸಾಗರಯೋಗೇಶ್ವರ
ರಾಜೀವದಲನೇತ್ರ ಜ್ಞಾನೇಶ್ವರ
ಮಹೋದಾರಚರಿತ ಜಿತಪಂಚಶರ
ಮಹಾರಾಜೋಪಮ ಗೀತಸುಧಾಕರ .. 1..

ತ್ವಯೈವ ಮಾತ್ರಂ ಜ್ಞಾನವಿಜ್ಞಾನಂ
ತ್ವರಿತಂ ಮೇ ದಾತವ್ಯಂ ಸುಜ್ಞಾನಂ
ಸದ್ಧರ್ಮಪ್ರದೀಪಃ ಪ್ರಜ್ವಾಲಿತಃ
ಸತ್ಕರ್ಮ ಪಥಮೇವ ನಿರ್ದೇಶಿತಃ .. 2..

93 ಗುರುಚರಣ ರಜಂ ಪಾವನಾತ್ಮಕಂ
ಗುರುಚರಣ ರಜಂ ಪಾವನಾತ್ಮಕಂ
ಗುರುಕಿರಣ ಪ್ರಸಾರಂ ಜ್ಞಾನಾತ್ಮಕಂ ..ಪಲ್ಲವಿ..

ಪ್ರಕೃತಿಸಹಜ ರಜಸ್ತಮೋ ಗುಣಾಃ
ಜ್ಞಾನಾಗ್ನಿದಗ್ಧಾಃ ಪದರಜರೂಪಾಃ
ಭಕ್ತ್ಯಾ ನಿತ್ಯಂ ವಿಭೂತಿವತ್ ಧಾರಯ
ತ್ಯಕ್ತ್ವಾ ಶೋಕಂ ಗೀತಸುಧಾಪ್ರಿಯ .. 1..

ಶುದ್ಧಮಾನಸೋ ಭೂತ್ವಾ ಇಹೇ ರಂಜಯ
ಆತ್ಮಶಿಕ್ಷಣಾರ್ಥಂ ಪ್ರವರ್ತಯ
ಕುರು ಸರ್ವಕರ್ಮಾಣಿ ಗುರುಸಮರ್ಪಣಂ
ಕುರು ಸದಾತ್ಮಗಾನಂ ಮೌನಂ ಧ್ಯಾನಂ .. 2..

94 ಗುರುಬಾಂಧವಾಃ ಸಂತು ನಿರಾಮಯಾಃ
ಗುರುಬಾಂಧವಾಃ ಸಂತು ನಿರಾಮಯಾಃ
ಗುರುಶಿಷ್ಯಾಃ ಭವಂತು ಸುಖಿನಃ ..ಪಲ್ಲವಿ..

ಅಪಾರಪ್ರೇಮ ಸುಜ್ಞಾನಧಾಮ
ಆತ್ಮಾರಾಮ ಪೂರ್ಣಕಾಮ .

ಯೋಗಸ್ಥಃ ಭೂತ್ವಾಹಂ ಕರ್ಮಾಣಿ ಕರೋತುಂ
ರಾಗದ್ವೇಷರಹಿತಂ ಮಾಂ ಕುರು .. 1..

ಕೇನಚಿದಪಿ ಸಹಚರ್ಯೇ ನ ಸುಖಂ
ಅಗ್ರೇ ಮುದಕರಂ ಅಂತ್ಯೇ ತು ದುಃಖಂ
ಭಗವದ್ಧ್ಯಾನೇನ ಮಾತ್ರಂ ನಿಜಸುಖಂ
ಇತ್ಯಹಂ ಜಾನಾಮಿ ಗಿತಸುಧಾಸುಖಂ .. 2..

95 ಗುರುಜ್ಞಾನರಂಗೇ ದಾಸಾನುದಾಸೋಽಸ್ಮಿ
ಗುರುಜ್ಞಾನರಂಗೇ ದಾಸಾನುದಾಸೋಽಸ್ಮಿ
ಗುರುಧ್ಯಾನ ಗಂಗೇ ಸುಪುನೀತೋಽಸ್ಮಿ ..ಪಲ್ಲವಿ..

ಶ್ರೀಪದ್ಮಚರಣ ಶಮದಮನಿಧಾನ
ನಿರವಧಿಸುಖ ಶೋಧ ನಿರಂಜನ
ನಿರುಪಮ ಸುಖಸದನ ಸದಯಾನಯನ
ಸಮಾಧಾನ ಮಾನಸ ಸ್ಮಿತವದನ .. 1..

ನಿಗಮಾಗಮಸಾರ ಸರ್ವಸ್ವನಿರತ
ಸ್ವಸ್ವರೂಪೇ ನಿರತಿಶಯಪ್ರಮೋದ
ಮಾರ ಶರ ಹರ ಸಾಮ ದಾನ ಚತುರ
ಸಮದರ್ಶಿ ಗುರುವರ ಗೀತಸುಧಾಧರ .. 2..

96 ಗುರುವರ ಜ್ಞಾನಸಿಂಹಾಸನಾಧೀಶ
ಗುರುವರ ಜ್ಞಾನಸಿಂಹಾಸನಾಧೀಶ
ಗುರುಹರ ಹಿತಕರಂ ವದಯೋಗೇಶ ..ಪಲ್ಲವಿ..

ಕಸ್ಯಚಿತ್ ಸ್ನೇಹೇ ಐಕ್ಯತಾ ನಾಸ್ತಿ
ಕೇನಚಿದಪಿ ಮಮ ಶುಭಕರಂ ನಾಸ್ತಿ
ನಿರಾಲಂಬ ಸುಖಮೇವ ಮಮ ಪರಧ್ಯೇಯಂ
ಗೀತಸುಧಾಶ್ರಿತ ಕಿಂ ಮಮ ಶ್ರೇಯಂ .. 1..

ವಚನೇನ ಪ್ರಚನೇನ ಶ್ರವಣೇನ
ಲೋಕಸಂಚಾರೇಣ ಲಬ್ಧಂ ವಿಷಯಸುಖಂ
ಭಕ್ತಿಗಾನೇನ ಧ್ಯಾನೇನ ಜಪೇನ
ಲಬ್ಧಂ ತಲ್ಲೀನತಾ ಶಾಂತಿಸುಖಂ .

97 ಗುರುದೇವ ಪ್ರಾರಬ್ಧಂ ಭೋಕ್ತವ್ಯಮಿತ್ಯುಕ್ತಂ
ಗುರುದೇವ ಪ್ರಾರಬ್ಧಂ ಭೋಕ್ತವ್ಯಮಿತ್ಯುಕ್ತಂ
ಗುರುನಾಥ ಕರ್ಮಗತಿಂ ಕಥಂ ವೇದ್ಯಂ ..ಪಲ್ಲವಿ..

ತವ ಮಾರ್ಗದರ್ಶನೇ ಪ್ರತಿವಾದೀ
ಅವಿದ್ಯಾ ಶೃಂಖಲಯಾ ಬದ್ಧೋಽಸ್ತಿ
ಅಂಧಕೂಪೇ ಪತತಿ ಅವಿಧೇಯ ದುಷ್ಕರ್ಮೀ
ಭ್ರಾಂತಿ ಪಂಕೇ ನಿಮಗ್ನತಿ ನಿಷ್ಕರ್ಮೀ .. 1..

ನಾಸ್ತಿ ಮಮ ಸದೃಶೋ ಇತಿ ಗರ್ವಿತಃ
ಶಮ ದಮ ರಹಿತೋಽಸ್ತಿ ಜ್ಞಾನವಂಚಿತಃ
ಅಹಂಭಾವ ತ್ಯಾಗಮೇವ ಜನ್ಮಸಾಫಲ್ಯಂ
ಇತಿ ಘೋಷಯಮೇ ಹೃದಿ ಗೀತಸುಧಾರಾಧ್ಯ .. 2..

98 ಗುರುಃ ಸಾಕ್ಷಾತ್ ಚತುರ್ಮುಖ ಬ್ರಹ್ಮ
ಗುರುಃ ಸಾಕ್ಷಾತ್ ಚತುರ್ಮುಖ ಬ್ರಹ್ಮ

ಗುರುರೇವ ಹರಿಹರರೂಪಃ ಪರಬ್ರಹ್ಮ ..ಪಲ್ಲವಿ..

ಶತಕೃತಿ ರಚನೇ ಸರಸ್ವತೀ ಸದನೇ
ಪ್ರತಿಶಬ್ದ ಪ್ರತಿವಸ್ತು ಪ್ರತಿಕ್ಷಣಾನಿ
ವಿದ್ಯಾಮಯಂ ದಿವ್ಯ ಜ್ಯೋತಿರ್ಮಯಂ
ಭಾವಾಂತರ್ವೀಣಾ ವಾದನಮಯಂ .. 1..

ಬ್ರಹ್ಮಾಂಡ ವಲಯೇ ಅಗಣಿತ ಮುಕ್ತಾಃ
ಲೋಕ ಸಂಗ್ರಹಾರ್ಥಂ ಧ್ಯಾಯಂತಿ ಸರ್ವದಾ

